
Presidenti i Kosovës,
Hashim Thaçi, i ka
bërë thirrje gjithë
spektrit politik që të
flasë me një zë para
zyrtarëve të BE-së për
liberalizim të vizave.
Pas kthimit nga Nju
Jorku, ai ka bërë me
dije se nëse nuk
prezantohet nga të

gjithë progresi i arritur
në këtë proces, 
liberalizimi i vizave
mund të shtyhet deri në
vitin 2020. Sipas shefit
të shtetit, nëse pozita

proces, liberalizimi i

Profesori i së Drejtës Penale, Ismet Salihu, ka vlerësuar se
shteti i Kosovës duhet të veprojë me pragmatizëm sa i përket
çështjes së veteranëve të UÇK-së. Ai ka thënë se ky proces
patjetër duhet të ndriçohet deri në fund. Sipas Salihut, duhet
të gjendet një solucion i cili do ta vë drejtësinë në vend. Në
këtë intervistë dhënë për gazetën "Epoka e re", ai ka theksuar
se procesi i hetimit të veteranëve duhet të realizohet nga
qendra dhe jo nëpër gjykata themelore. Salihu ka thënë se
shpërndarja nëpër gjykata do ta bënte këtë çështje pazari. Ai
ka bërë me dije se do të jetë e pamundur që 20 mijë persona
të nxirren para drejtësisë

NJU JORK, 228 SHTATOR - Presidenti i
Shqipërisë, Ilir Meta, mbajti të
premten fjalimin para Asamblesë së
Përgjithshme të OKB-së. Meta për-
shëndeti marrëveshjen në mes të
Maqedonisë dhe Greqisë si një
zhvillim pozitiv për stabilitetin e
Ballkanit që, siç u shpreh ai, i ka të
gjitha shanset të bëhet një mar-
rëveshje historike.
Presidenti Meta bëri thirrje gjatë
fjalimit të tij në OKB për miratimin e
referendumit të së dielës në
Maqedoni për ndryshimin e emrit.
"Ne u kemi bërë thirrje të gjithë
aktorëve politikë në Maqedoni,
përfshirë udhëheqësit lokalë shqip-

tarë, që të angazhohen në mënyrë
aktive për suksesin e referendumit
të 30 shtatorit, duke mbështetur një
votë në favor të marrëveshjes", tha
Meta.
Presidenti i Shqipërisë tha se në
kushtet kur në Ballkan vazhdojnë
proceset për paqen dhe integrimin,
Shqipëria beson se çdo marrëvesh-
je dypalëshe e arritur mes vendeve
ballkanike kontribuon drejtpërdrejt
te paqja, siguria, qëndrueshmëria
dhe zhvillimi ekonomik. Ai tha se
marrëveshja e arritur kohët e fundit
në mes të Greqisë dhe Maqedonisë
i ka të gjitha mundësitë të bëhet një
arritje historike.

Meta tha se përkushtimi ndaj
NATO-s dhe BE-së janë garancia
më e mirë për të gjitha vendet dhe
qytetarët e rajonit të Ballkanit. Ai tha
se kushtet aktuale favorizojnë për-
parimin e mëtejshëm të dialogut në
mes të Kosovës dhe Serbisë, me
ndërmjetësimin e BE-së, duke shtu-
ar se është shumë e rëndësishme që
marrëveshja mes të dy vendeve të
mishërojë energji pozitive,
mbështetjen e vlerave evropiane të
bashkëjetesës dhe harmonisë
ndëretnike. "Është shumë e rëndë-
sishme që kjo marrëveshje t'i qën-
drojë larg historisë të së kaluarës dhe
ta përmirësojë jetën e përditshme të

qytetarëve të të dyja vendeve. Le të
mbajmë parasysh të shkuarën his-
torike të Ballkanit, që ka të bëjë me

ndryshime famëkeqe të kufijve,
spastrimin etnik dhe zhvendosjet e
dhunshme masive", tha Meta.

Meta: NATO-ja dhe BE-ja, garancia më e mirë për Ballkanin

BRUKSEL, 228 SHTATOR - Procesi
screening që sapo ka nisur në
Bruksel, përfaqëson hapin e parë
drejt përgatitjes për hapjen e
negociatave të anëtarësimit.
Komisionari për Zgjerim në BE,
Johannes Hahn, përshëndeti nis-
jen e procesit në një konferencë
të përbashkët për shtyp me min-
istren e Drejtësisë, Etilda Gjonaj
dhe zëvendëskryeminsitrin dhe
ministrin për Punë të Jashtme të
Maqedonisë, Bujar Osmani,

duke theksuar se kjo javë shënoi
"takimin e parë në kuadrin e një
sërë takimesh që kanë për qëllim
transpozimin e legjislacionit.
"Mesazhi im për delegacionet
dhe qytetarët e vendeve tuaja
është se puna tashmë ka filluar.
Perspektiva e anëtarësimit në BE
do të bëhet realitet, që do të thotë
se është bërë shumë punë dhe ka
ende shumë punë për të bërë.
Theksin vazhdojmë ta vëmë te
shteti i së drejtës, i cili është

shumë i rëndësishëm", tha
Hahni. "Kemi hartuar një udhër-
rëfyes tejet ambicioz, i cili përgatit
terrenin për punën që pritet të
bëhet nga sot deri në shtatorin e
ardhshëm. Kjo do të thotë se
duhet t'i rishikojmë 160 000 faqe
të legjislacionit. Ky screening
shpjegues, ashtu siç e quani ju,
përfaqëson hapin e parë drejt
përgatitjes për hapjen e negoci-
atave të anëtarësimit", tha
Hahni.

Hahn: Shqipëria, në rrugë të mbarë

PRISHTINË, 228 SHTATOR - Në
takimin me krerët më të lartë të
Departamentit të Mbrojtjes,
kryeministri Haradinaj ritheksoi
se Ushtria e Kosovës do të jetë
garanci e paqes në vend dhe
rajon, shumetnike dhe e gatshme
për të shërbyer krah Ushtrisë
amerikane në misione paqësore
në botë. Haradinaj e ka njoftuar
sekretarin James Mattis për të
gjitha të arriturat e vendit, në
veçanti për procesin e nisur të
transformimit të FSK-së në
Ushtri të Kosovës.
"Të rinjtë tanë nga FSK-ja kanë
pasur fatin të mësojnë nga profe-
sionistët më të mirë të Ushtrisë
amerikane përmes programeve
që na janë ofruar përgjatë viteve.
Kjo përvojë e fituar është baza
më e mirë që e kemi për trans-
formimin e FSK-së dhe Kosova
është e gatshme për këtë etapë",

ka thënë kryeministri Haradinaj,
duke shtuar se Qeveria e vendit
është e fokusuar ta vazhdojë
partneritetin me Pentagonin dhe
Uashingtonin zyrtar dhe ka
kërkuar nga sekretari Mattis
përkrahjen e tij për anëtarësimin
e Kosovës në mekanizmat e sig-
urisë dhe në NATO. "Aleatët më
të mirë të Kosovës në kohë krize
dhe në kohë paqeje kanë qenë
dhe janë ShBA-të. Ajo që kanë
bërë ushtarët amerikanë, duke
shërbyer në Kosovë, është vepër
për të cilën ne ndihemi krenarë,
për të cilën ju duhet të ndiheni
krenarë", ka shtuar Haradinaj.
Kryeministri Haradinaj e ka
informuar sekretarin e Mbrojtjes,
Mattis, se Kosova është e gat-
shme ta përmbyllë procesin e
dialogut me Serbinë dhe ta për-
fundojë konsolidimin e brend-
shëm dhe të jashtëm të vendit. 

Ndërsa sekretari Mattis ka shpre-
hur konsideratat më të larta për
popullin e Kosovës, të kaluarën e
saj dhe aspiratat për të jetuar të
lirë si pjesë e familjes euroat-
lantike.
Sekretari Mattis ka shprehur
gatishmërinë dhe përkushtimin e
Qeverisë amerikane për ta ndih-
muar Kosovën në procesin e dia-

logut, por edhe në të gjitha pro-
ceset nëpër të cilat po kalon
Kosova. Në këtë kontekst, sekre-
tari Mattis ka konfirmuar edhe
një herë mbështetjen e fuqishme
për FSK-në dhe procesin e ndër-
lidhur me transformimin e kësaj
force konform planit strategjik të
paraparë.
Në këtë plan sekretari Mattis ka

konfirmuar se ShBA-ja do të
punojë ngushtë për implemen-
timin e secilës etapë të këtij plani.
Pritja zyrtare me nderime
ushtarake në Pentagon nga
sekretari i Mbrojtjes, James
Mattis, është një nga takimet e
posaçme në kuadër vizitës
zyrtare që kryeministri Haradinaj
është duke e zhvilluar në ShBA. 

Haradinaj: Pentagoni përkrah 
ushtrinë dhe popullin e Kosovës

Në takimin me kryeministrin e Kosovës, Ramush
Haradinaj, sekretari amerikan i Mbrojtjes, James
Mattis, ka shprehur konsideratat më të larta për 
popullin e Kosovës dhe mbështetjen e fuqishme për
FSK-në dhe procesin e ndërlidhur me transformimin
e kësaj force konform planit strategjik të paraparë

Muhamet KKOCI

PRISHTINË, 228 SHTATOR - Presidenti
i Kosovës, Hashim Thaçi, i ka
ftuar partitë politike të flasin me
një zë për procesin e liberalizim-
it të vizave. Pas kthimit nga Nju
Jorku, ku ka marrë pjesë në
punimet vjetore të Asamblesë së
Përgjithshme të Kombeve të
Bashkuara, presidenti Thaçi ka
deklaruar se partitë politike nuk
duhet të paraqesin mendime të
ndryshme para zyrtarëve të BE-
së, por duhet të dalin me qën-
drim unik që Kosova i ka përm-
bushur kriteret, në mënyrë që
procesi të mos rrezikohet edhe
për dy apo tri vjet të tjera.
"Thërras të gjithë politikanët
dhe partitë politike që në vend të
kemi një kontinuitet, një qën-
drim të përgjithshëm dhe të disi-
plinuar që me një zë të flasim
për domosdoshmërinë e arritjes
së liberalizimit të vizave në një
afat sa më të shkurtër kohor prej
disa muajsh", ka thënë Thaçi. 
Ai ka treguar se edhe në takimet
në Nju Jork që ka pasur me zyr-
tarët më të lartë të BE-së ka
marrë një mesazh të qartë për
këtë proces. "Në takimet që kam
pasur në Nju Jork me zyrtarët e
BE-së kemi marrë porosi shumë
të qarta dhe nënvizoj: Nëse ne si
politikë e Kosovës, si institu-
cione të Kosovës, nuk do të jemi

të bashkuar për këtë temë, për
liberalizim të vizave dhe të argu-
mentojmë qartë plotësimin e të
gjitha kritereve që kemi arritur
deri më tani dhe ta mbrojmë
suksesin e Kosovës në takimet
me ndërkombëtarët, nëse
ndodh e kundërta, atëherë ne i
rrezikojmë këto arritura, apo që
gjithë procesi të shtyhet për vitin
2020. Por, nëse jemi të bashkuar
dhe prezantojmë progresin dhe
suksesin, atëherë kjo e arritur
rezulton e përmbyllur në muajt
e ardhshëm", ka thënë presiden-
ti, duke ftuar spektrin politik ta
mbrojë progresin e arritur në
këtë proces. "Prandaj, ftoj të
gjithë të ngrihen mbi çdo interes
individual, grupor apo partiak,
të gjithë ta prezantojmë pro-
gresin dhe suksesin, sepse suk-
sesi dhe progresi është meritë e
të gjithëve. Liberalizimi i vizave
ndodh për të gjithë qytetarët, jo
për ndonjë adresë politike",
është shprehur ai. 
Askush prej subjekteve politike,
ka thënë Thaçi, nuk mund ta
rrezikojë procesin e liberalizimit
të vizave. "Askush prej nesh që
jemi në ballë të shtetit të
Kosovës, që e bëjmë politikën në
Kosovë,  nuk ka të drejtë ta
rrezikojë liberalizmin e vizave
për qytetarët e Kosovës. Është
koha e fundit që të jemi unik për
arritjen liberalizimit të vizave
për qytetarët e Kosovës.

Liberalizimi i vizave është mer-
itë e të gjithë njerëzve, e spektrit

politik dhe se nga ky proces nuk
do të mund të përfitojë më pak

ose më shumë", ka theksuar
Thaçi.

Presidenti i vendit, Hashim Thaçi, ka mbajtur të premten konferencë për medie pas kthimit nga Nju Jorku

Thaçi: Të flasim me një zë për vizat
ose procesi shtyhet deri në 2020-n

Jep betimin gjenerata e re 
e kadetëve të FSK-së

PRISHTINË, 228 SHTATOR (ER) - Në
një ceremoni zyrtare, të premten
në Kazermën "Adem Jashari" të
Komandës së Forcave Tokësore
të Forcës së Sigurisë së Kosovës
në Prishtinë, kadetët e rinj, që do
të studiojnë në Qendrën për
Studime Universitare të FSK-së,
dhanë betimin e kadetit.
Ministri i Forcës së Sigurisë së
Kosovës, Rrustem Berisha, ka
përgëzuar kadetët e rinj për fil-
limin e vitit akademik dhe i ka
uruar ata për betimin e kadetit.
Berisha ka vlerësuar lart përzg-
jedhjen e tyre për t'i shërbyer

vendit. "Vendimi juaj për t'u
bërë pjesë e FSK-së është një
vendim i drejtë sepse nuk ka
mision më të shenjtë sesa t'i
shërbejmë dhe të kontribuojmë
për vlerat e lirisë dhe për sigur-
inë e vendit tonë", ka thënë
Berisha. 
Në Qendrën për Studime
Universitare të FSK-së këtë vit
me konkurs të hapur janë përzg-
jedhur 16 kadetë, prej tyre dy
kadetë të gjinisë femërore dhe
një kadet nga Forcat e
Armatosura të Republikës së
Shqipërisë.

Presidenti i Kosovës, Hashim Thaçi, i ka bërë
thirrje gjithë spektrit politik që të flasë me një zë
para zyrtarëve të BE-së për liberalizim të vizave.
Pas kthimit nga Nju Jorku, ai ka bërë me dije se
nëse nuk prezantohet nga të gjithë progresi i
arritur në këtë proces, liberalizimi i vizave mund
të shtyhet deri në vitin 2020. Sipas shefit të
shtetit, nëse pozita dhe opozita paraqiten të
bashkuara në këtë proces, liberalizimi i vizave
përmbyllet në muajt e ardhshëm

Në këtë konferencë shefi i shtetit
ka bërë me dije se gjatë qëndrimit
në Nju Jork ka marrë bekimin e
plotë amerikan dhe të BE-së për
marrëveshjen finale me Serbinë
në kuadër të dialogut për normal-
izimin e marrëdhënieve me të.
"ShBA-ja i ka dhënë mbështetje të
plotë dialogut në mes të Kosovës
dhe Serbisë, duke i dhënë
mbështetje e të plotë arritjes së një
marrëveshje - njohjeje reciproke,
përshpejtim të Kosovës drejt
NATO-s dhe BE-së", ka thënë ai.
Sipas Thaçit, marrëveshja me

Serbinë do ta garantojë njohjen
reciproke, demarkacionin e kufir-
it dhe anëtarësimin e Kosovës në
organizatat ndërkombëtare. "Nuk
do të ketë as shkëmbim, as ndarje
dhe as asociacion me elemente
konstitutive", ka deklaruar Thaçi. 
Më tutje, ai ka treguar se në
takimet e Asamblesë së
Përgjithshme ka pasur  aktivitet të
ngjeshur për anëtarësimin e
Kosovës në Interpol, duke shpre-
hur optimizëm se Kosova se do të
bëhet pjesë e kësaj organizate. Po
ashtu, presidenti Thaçi ka folur

edhe për transferimin e FSK-së. Ai
është shprehur i bindur se trans-
formimi i FSK-së në Forca të
Armatosura po hyn në fazën e
fundit. Sipas Thaçit, aktualisht
Kosova ka mbështetjen e NATO-s
dhe të ShBA-së që, pas miratimit
të tri ligjeve përkatëse, FSK-ja të
transformohet në Forca të
Armatosura të Kosovës. "Jam i sig-
urt se Forcat e Armatosura të
Kosovës do të jenë krenaria jonë
dhe kontribuuese të paqes në
Kosovë dhe rajon", ka deklaruar
presidenti i vendit.

SHBA-ja dhe BE-ja mbështesin arritjen 
e marrëveshjes Kosovë - Serbi  

Shqipe HHETEMI

PRISHTINË, 228 SHTATOR - Profesori
i së Drejtës Penale, Ismet Salihu,
ka thënë të premten se solu-
cioni më i mirë për zgjidhjen e
çështjes së veteranëve të UÇK-
së do të ishte ndalja e pension-
eve të veteranëve të
jashtëligjshëm. Në këtë inter-
vistë dhënë për gazetën "Epoka
e re", ai ka bërë me dije se do të
jetë  e pamundur që të nxirren
para drejtësisë 20 mijë persona
por, sipas Salihut, procedura
penale duhet të ndiqet ndaj
përgjegjësve kryesorë. "Nëse jo
100 për qind, 98 për qind e atyre
që janë në evidencë janë veter-
anë të jashtëligjshëm apo, siç

po i quajnë, veteranë të 'rre-
jshëm'. Pensionet duhet të
ndalen, kurse ata kryesorët
duhet të nxirren para gjykatës.
Veteranëve të 'rrejshëm' si masë
e përkohshme duhet t'u ndalet
pensioni. Nëse konstatohet se
ata kanë marrë kundërligjshëm,
duhet të detyrohen t'i kthejnë
ato mjete. Përndryshe, 20 mijë
persona nuk mund të nxirren
para gjykate, mirëpo duhet të
nxirren personat kryesorë që i
kanë kontribuar kësaj", ka
deklaruar ai.  
Salihu ka vlerësuar se shteti i
Kosovës duhet të veprojë me
pragmatizëm sa i përket çësht-
jes së veteranëve të UÇK-së.
Sipas tij, procesi i hetimit të vet-
eranëve duhet të realizohet nga

qendra dhe jo nëpër gjykata
themelore. Salihu ka thënë se
shpërndarja nëpër gjykata do ta
bënte këtë çështje pazar. "Nuk e
di nëse është bërë një gjë e tillë,
mirëpo me këtë çështje duhet të
merret qendra. As teorikisht e
as praktikisht nuk mund të nxir-
ren para gjykatës 20 mijë per-
sona. Nëse duan të kryejnë
punë kjo duhet bërë në qendër,
pra në një vend, por nëse nda-
het në shtatë gjykata themelore
në nivel Kosove, kjo çështje do
të bëhej pazar", është shprehur
Salihu. 

"Epoka ee rre": Profesor, pas krejt
këtyre zhvillimeve sa i përket
hetimit të listave të veteranëve
si dhe publikimit të listës së vet-

eranëve të 'rrejshëm', si e shih-
ni zgjidhjen e kësaj çështje
problematike?
Salihu: Identifikimi i veteranëve
të jashtëligjshëm është fitore e
drejtësisë dhe funksionalizimit
të shtetit ligjor. Kjo është në
dobi të qytetarëve të Kosovës
dhe në funksion të sundimit të
ligjit. Me çështjen e veteranëve
është bërë një keqpërdorim
masiv i cili është mundësuar
prej disa politikanëve për arsye
të ndryshme. Më vjen keq që
veteranëve të vërtetë, sidomos
atyre që kanë dhënë jetën për
këtë Kosovë, u kanë qitur një
hije të keqe. Çështja e veter-
anëve urgjentisht duhet të
zgjidhet sipas procedurës
ligjore. Me vjen mirë që një

numër i konsiderueshëm i vet-
eranëve, në krye me kryetarin e
OVL UÇK-së, janë vënë në
funksion të sundimit të ligjit. 

"Epoka ee rre": Ka kapacitete
drejtësia jonë dhe mund 
ta çojë përpara këtë proces,
pavarësisht prej ndikimeve
politike dhe kundërshtimit nga
veteranët?
Salihu: Ish-prokurori Elez
Blakaj ka bërë një punë të
madhe dhe të mirë. Ai ka 
përfunduar hetimin dhe ka
dorëzuar aktakuzën aty ku
është dashur. Por për ta 
komprometuar punën e tij në
atë listë i kanë futur rreth dy
mijë veteranë të ligjshëm. Këtë
e ka thënë edhe vetë ish-
prokurori Blakaj, i cili ka bërë
me dije se këta persona nuk
kanë qenë pjesë e akuzës së
dorëzuar në gjykatë. Prandaj,
kjo është bërë qëllimisht për ta
kompromentuar punën që
është bërë në bazë të ligjit. 

"Epoka ee rre": Ngritja e
aktakuzës është kundërshtuar

Flet për "Epokën e re", Ismet Salihu

S’mund të nxirren para drejtësisë 20 

Profesori i së Drejtës Penale, Ismet Salihu, ka vlerësuar se shteti i Kosovës duhet të veprojë me
pragmatizëm sa i përket çështjes së veteranëve të UÇK-së. Ai ka thënë se ky proces patjetër
duhet të ndriçohet deri në fund. Sipas Salihut, duhet të gjendet një solucion i cili do ta vë
drejtësinë në vend. Në këtë intervistë dhënë për gazetën "Epoka e re", ai ka theksuar se procesi
i hetimit të veteranëve duhet të realizohet nga qendra dhe jo nëpër gjykata themelore. Salihu ka
thënë se shpërndarja nëpër gjykata do ta bënte këtë çështje pazari. Ai ka bërë me dije se do të
jetë e pamundur që 20 mijë persona të nxirren para drejtësisë

nga politika dhe shoqatat e
luftës, madje këtë javë pati
edhe një protestë të veteranëve
të cilët kërkuan që aktakuza të
hedhet poshtë. Mund të presim
ndriçim të plotë të këtij rasti?
Salihu: Ky proces patjetër
duhet të ndriçohet deri në
fund, përndryshe do të jetë
shumë keq. Duhet të gjendet
një solucion i cili vërtet do ta vë
drejtësinë në vend. 20 mijë
keqpërdorues që janë eviden-
tuar nuk mund të nxirren para
gjykatës. Kjo është e pamundur
teorikisht dhe praktikisht,
mirëpo Komisioni Qendror dhe
komandantët që kanë nën-
shkruar të dhënat e pavërteta
duhet të nxirren para drejtësisë. 

"Epoka ee rre": Cili është 
solucioni më i mirë, sipas
mendimit tuaj?
Salihu: Solucioni më i mirë do
të ishte ndalja e pensioneve.
Nëse jo 100 për qind, 98 për
qind e atyre që janë në evidencë
janë veteranë të jashtëligjshëm
apo, siç po i quajnë, veteranë të
'rrejshëm'. Pensionet duhet të

ndalen, kurse ata kryesorët
duhet të nxirren para gjykatës.
Veteranëve të 'rrejshëm' si
masë e përkohshme duhet t'u
ndalet pensioni. Nëse 
konstatohet se ata vërtet kanë
marrë kundërligjshëm, duhet të
detyrohen t'i kthejnë ato mjete.
Përndryshe, 20 mijë persona
nuk mund të nxirren para
gjykatës, mirëpo duhet të 
nxirren personat kryesorë që i
kanë kontribuar kësaj.   

"Epoka ee rre": Si duket, për
shkak të numrit të madh, çësht-
ja është shpërndarë në gjykata
themelore në krejt Kosovën. Ka
qenë veprim i duhur? 
Salihu: Nuk e di nëse është bërë
një gjë e tillë, mirëpo me këtë
çështje duhet të merret qendra.
As teorikisht e as praktikisht
nuk mund të nxirren para
gjykatës 20 mijë persona. Nëse
duan të kryejnë punë, kjo duhet
bërë në qendër, pra në një
vend. Nëse ndahet në shtatë
gjykata themelore në nivel
Kosove, kjo çështje do të bëhej
pazar.  

"Epoka ee rre": A është dashur të
publikohen të dhënat personale
të këtyre personave që 
pretendohet se jashtëligjshëm
gëzojnë statusin e veteranit?
Salihu: Sa unë di, prokurori i
lëndës nuk i ka publikuar, por i
ka dërguar në gjykatë. Ata që i
kanë publikuar në mënyrë të
kundërligjshme listat me të
dhëna personale duhet të
përgjigjen për shkelje të ligjit. 

"Epoka ee rre": Si duhet të 
veprojë drejtësia në mënyrë që
të dihet e vërteta shpejt dhe ky
proces të mos zvarritet? 
Salihu: Procedura penale duhet
të zhvillohet ndaj personave
përgjegjës. Fajtorë kryesorë
janë komisioni dhe komandantët
në terren, sepse po të procedohet
ndaj këtyre 20 mijë personave,
Kosova duhet të merret edhe
pesë vjet me ta. Nuk është 
praktike dhe nuk është e
mundur të bëhet një gjë e tillë.
Prandaj, në këto raste duhet të
veprohet në interes të
përgjithshëm. Nëse duan që ky
problem të mos zgjidhet kurrë
dhe askush të mos japë
përgjegjësi, atëherë le të fillojë
procedura ndaj këtyre 20 mijë
personave. Nëse shkohet në
këtë drejtim do të ketë shmangie
nga drejtësia. Shteti duhet të
veprojë me pragmatizëm, por
duke mos e shkelur ligjin. Kurse
nëse duan që të vihet drejtësia
në vend, atëherë duhet të
ndiqet procedura ndaj 
personave përgjegjës dhe në
këtë mënyrë procesi mund të
përfundojë brenda gjashtë
muajve, më së largu një vit.

mijë persona

PRISHTINË, 228 SHTATOR - Instituti
Demokratik i Kosovës (KDI) ka
mbajtur të premten konferencë
për media, në të cilën janë
paraqitur rezultatet e sondazhit
të shtatë të opinionin publik
lidhur me procesin e dialogut
Kosovë - Serbi. 
Periudha e anketimit ka qenë
nga 5 deri më 13 shtator. 
Jeta Krasniqi nga KDI-ja, gjatë
prezantimit të të dhënave, ka
bërë me dije se pyetjet e këtij
sondazhi lidhen me zhvillimet e
fundit rreth procesit të dialogut
Kosovë - Serbi, rreth rolit të
presidentit dhe opozitës, rreth
opsionit të shkëmbimit të kufi-
jve në mes palëve si pjesë të një
marrëveshjeje eventuale dhe
veprimeve të tyre dhe alterna-
tivës më të pranueshme të qyte-
tarëve në mes një asociacioni të
komunave me shumicë serbe
me kompetenca ekzekutive dhe
ndryshimit të kufijve të
Kosovës. 
Krasniqi ka treguar se qytetarët
janë pyetur se sa janë të
kënaqur me qëndrimin që pres-
identi Hashim Thaçi po i jep
procesit të dialogut Kosovë -
Serbi. Ajo ka theksuar se janë
75.1 për qind e qytetarëve të
cilët janë shprehur të pakë-
naqur me kahun që presidenti
Thaçi po i jep dialogut Kosovë -
Serbi, kurse vetëm 20 për qind e
tyre janë shprehur të kënaqur

me këtë proces.
Kurse sa i përket qëndrimit të
qytetarëve nëse do ta pranonin
shkëmbimin e territorit në mes
të Kosovës dhe Serbisë si pjesë
të një marrëveshjeje potenciale,
një përqindje mjaftë e lartë prej
77.6 përqindësh të respoden-
tëve kanë thënë se e kundërsh-
tojnë këtë ide. 
Shikuar sipas përkatësisë
etnike, 80.3 për qind e respon-
dentëve nga komuniteti shqip-
tar, 38.4 për qind e responden-
tëve nga komuniteti serb si dhe
62 për qind e respondentëve
nga komunitetet e tjera janë
shprehur se nuk do ta pranonin
shkëmbimin e territorit ndërm-
jet Kosovës dhe Serbisë si pjesë
të marrëveshjejes eventuale në
mes të palëve. "Duke kon-
sideruar opsionet e diskutuara
aktualisht si alternativa të
mundshme për një marrëveshje
eventuale në mes palëve, në
pyetjen se cilën nga dy alterna-
tivat e mundshme qytetarët do
të pranonin, përkatësisht
ndryshim të kufijve të Kosovës
apo asociacion të komunave
me shumicë serbe me kompe-
tencë ekzekutive, shumica dër-
rmuese e respondentëve,
përkatësisht 82.9 për qind, janë
shprehur se nuk do të pranonin
asnjë alternativë, ndërsa 10.5
për qind e tyre do të preferonin
më shumë ndryshim të kufijve

sesa asociacion të komunave
me shumicë serbe për të cilën
6.6 për qind e qytetarëve kanë
shprehur mbështetje", ka thënë
Krasniqi. Ajo ka shtuar se vlen të
theksohet se alternativa më e
preferuar për respondentët e
komunitetit serb është
Asociacioni i Komunave me
Shumicë serbe me 57 për qind,
ndërsa për komunitetin shqip-
tar dhe të tjerët ndryshimi i
kufijve si preferencë pas asnjërit
opsion. Sa i përket pyetjes se
çfarë veprimi qytetar do të
ndërmerrnin nëse presidentët
Thaçi - Vuçiq arrijnë mar-
rëveshje për shkëmbim të terri-
toreve në mes të Kosovës dhe
Serbisë në baza etnike, rezul-
tatet nxjerrin në pah se 51.5 për
qind e qytetarëve do të prote-
stonin kundër kësaj marrëvesh-
je. Janë 20 për qind e qytetarëve
të cilët janë shprehur se do të
kërkonin referendum dhe 9 për
qind e tyre do të pajtoheshin me
këtë marrëveshje. Krasniqi ka
bërë me dije se në pyetjen rreth
kënaqëshmërisë së qytetarëve
me rolin që partitë opozitare po
luajnë në procesin e dialogut
Kosovë - Serbi, 65.6 për qind e
respondentëve janë shprehur të
pakënaqur, kurse vetëm 29 për
qind kanë thënë se janë të
kënaqur me rolin që partitë
opozitare po luajnë në këtë 
proces.

77.6 për qind e qytetarëve
kundër idesë së shkëmbimit
të territorit me Serbinë

Jeta Krasniqi nga KDI-ja, gjatë prezantimit të të dhënave, ka bërë me dije
se pyetjet e këtij sondazhi lidhen me zhvillimet e fundit rreth procesit të
dialogut Kosovë - Serbi, rreth rolit të presidentit dhe opozitës, rreth
opsionit të shkëmbimit të kufijve në mes palëve si pjesë të një marrëveshjeje
eventuale dhe veprimeve të tyre dhe alternativës më të pranueshme të
qytetarëve në mes një asociacioni të komunave me shumicë serbe me
kompetenca ekzekutive dhe ndryshimit të kufijve të Kosovës. 



AKTUALE06 E SHTUNË, 29 SHTATOR 2018 

PRISHTINË, 228 SHTATOR - Gjykata
Themelore në Prishtinë e ka
miratuar kërkesën e Prokurorisë
Themelore në Prishtinë për cak-
timin e masës së paraburgimit për
një muaj për deputetin e Kuvendit

të Kosovës, Shkumbin Demaliaj. 
Masa e paraburgimit do të jetë në
fuqi deri më 27 tetor të këtij viti.
Demaliaj, deputet nga radhët e
Aleancës për Ardhmërinë e
Kosovës, dyshohet për veprën

penale: kanosje ndaj ish-
prokurorit Elez Blakaj, i cili ka het-
uar më parë çështjen e listës së
veteranëve të luftës. Pala thuhet se
ka të drejtë ankese kundër këtij
vendimi në Gjykatën e Apelit të

Kosovës.
Policia e Kosovës, me vendim të
Prokurorisë Themelore në
Prishtinë, e ka ndaluar deputetin
Demaliaj të enjten dhe e ka 
dërguar në mbajtje për 48 orë.

Një muaj paraburgim për deputetin Shkumbin Demaliaj

PRISHTINË, 228 SHTATOR - Në
kuadër të takimeve dhe viz-
itave në institucione të larta të
arsimit dhe shkencës që po i
realizon gjatë qëndrimit në
Shtetet e Bashkuara të
Amerikës, ministri i Arsimit, i
Shkencës dhe i Teknologjisë,
Shyqiri Bytyqi, ka vizituar
Bibliotekën e Kongresit
Amerikan, ku është pritur nga
Grant G. Harris, drejtor i
Sektorit të Evropës. 

Ministri Bytyqi u shoqërua nga
Grant në shumë dhoma të
kësaj biblioteke që është
themeluar në vitin 1801 me
synimin për të krijuar një
koleksion me libra që mund t'i
duheshin Kongresit Amerikan
dhe sot ajo është biblioteka më
e madhe në botë.
Ministri u njoftua nga Grant
për rolin dhe rëndësinë e bib-
liotekës, për historinë intere-
sante të saj dhe të librave që

ekzistojnë në këtë bibliotekë, e
cila lidhet shumë edhe me
emrin e ish-presidentit të
ShBA-së, Tomas Jefferson,
koleksioni i të cilit është më i
çmuari që ka biblioteka. 
Në Bibliotekën e Kongresit në
Uashington ruhen disa libra të
rrallë për Skënderbeun, dy prej
të cilëve janë ekspozuar në
Uashington me rastin e 105-
vjetorit të Pavarësisë së
Shqipërisë.

Ministri Bytyqi vizitoi Bibliotekën e Kongresit Amerikan

Faton DDËRMAKU

PRISHTINË, 228 SHTATOR - Rastet e
sëmundjeve të zemrës po bëhen
çdoherë e më shqetësuese edhe
në Kosovë, pasi po rritet numri i
personave që kërkojnë tretman
mjekësor, duke arritur deri në 200
për qind më shumë të rasteve të
vendosjes së stendave dhe traj-
timeve të tjera. Kështu u tha në
konferencën për media me rastin
e  Ditës Botërore të Zemrës, të
organizuar nga Instituti
Kombëtar i Shëndetësisë Publike
të Kosovës, në bashkëpunim me
Klinikën e Kardiologjisë dhe

Qendrën Kryesore të Mjekësisë
Familjare në Prishtinë. 
Ministri i Shëndetësisë, Ali
Berisha, ka thënë se sëmundjet e
zemrës mbesin ende vrasësit
kryesorë të popullatës sonë.
"Angazhimi i gjithanshëm
ndërinstitucional në parandalim-

in, diagnostifikimin dhe shërimin
e këtyre sëmundjeve është i
domosdoshëm", ka thënë ai. 
Drejtori i Institutit Kombëtar të
Shëndetit Publik, Naser
Ramadani, ka thënë se kjo ditë po
shënohet në të gjitha qendrat
rajonale të Kosovës. 

Përfaqësuesi i QKUK-së, Tefik
Bekteshi, ka thënë se QKUK-ja në
këtë vit ka bërë shumë në kualitet
të shërbimeve që ofrojnë. "Në
Kardiologji kemi 4 468 pranime,
duke shtuar edhe 740 pranime në
Kardiologji dhe Kardiologji
Invazive. Kemi 153 operime në

këtë vit. Nëse bëjmë një krahasim
të rasteve me vitin e kaluar, kemi
pasur 99 operime me zemër të
hapur, pra është një ngritje prej
160 përqindësh. Deri në këtë ditë
kemi bërë 1 780 koronografi që,
krahasuar me vitin e kaluar, kanë
qenë 845 koronografi. Janë real-
izuar 1 010 stentime, domethënë
proceduar, gjegjësisht implemen-
tuar 1 222 stenda. Në vitin e kalu-
ar kemi pasur 55 procedura.
Dmth., ka rritje për 200 për qind",
ka thënë Bekteshi.
29 Shtatori është Dita Botërore e
Zemrës, e cila në shumë vende të
botës shënohet duke mësuar për
sëmundjet kardiovaskulare.

Rritet numri i personave 
me sëmundje të zemrës 

A. MMAVRAJ

PRISHTINË, 228 SHTATOR - Deputetja
e Partisë Demokratike të
Kosovës (PDK), Ganimete
Musliu, ka thënë se institucionet
shtetërore duhet ta marrin me
urgjencë trajtimin e Kompleksit
Përkujtimor "Adem Jashari"  në
Prekaz të Skenderajt. Musliu ka
thënë për gazetën "Epoka e re"
se për shkak të mosveprimit të
institucioneve është duke u
rrezikuar të humbet historia e
Kosovës dhe e komandantit leg-
jendar, Adem Jashari pasi, sipas
saj, kullat e tij janë në prag të
shembjes. "Po rrezikojmë ta
humbin historinë e Kosovës pasi
ato kulla janë në prag të shemb-
jes dhe duhet të bëhet konservi-
mi i tyre. I  keni parë erërat e
forta që ishin në Prishtinë dhe

po të ndodhnin edhe dy, atëherë
rrezikohet të shemben ato kulla.
Ne mund ta bëjmë renovimin e
tyre, sepse asnjëherë s'është
qysh ishin. Prandaj, duhet të
jemi më vigjilentë në këtë drej-
tim dhe të gjithë deputetët e
Kuvendit, pa marrë parasysh
nga cila parti janë, duhet të voto-
jnë që të ndahet buxhet për
këtë", ka thënë Musliu.
Musliu, e cila është anëtare e
Komisionit  për Bujqësi, Pylltari,
Zhvillim Rural, Mjedis dhe
Planifikim Hapësinor, ka thënë
se edhe në  mandatin e kaluar ka
kërkuar të futet në projeksion
buxhetor trajtimi i Kompleksit
Përkujtimor "Adem Jashari". E
pyetur nëse kanë ndonjë pilot-
projekt se sa duhet buxhet për
këtë kompleks, Musliu është
përgjigjur: "Jo! Ne deputetët nuk
kemi ndonjë shifër. Këtë mund

ta dijë drejtori i Komplekseve
Përkujtimore, prandaj dhe kam

propozuar që ai të vijë në komi-
sion dhe të na informojë më

gjerësisht", është shprehur
deputetja Musliu.

Musliu kërkon që urgjentisht të trajtohet
Kompleksi Përkujtimor ‘Adem Jashari’

Arbisa SSHEFKIU

PRISHTINË, 228 SHTATOR - Zyra e
Bashkimit Evropian në Kosovë
dhe Balkan Green Foundation
(BGF), në kuadër të
Konsorciumit Kosovar të
Shoqërisë Civile për Zhvillim të
Qëndrueshëm (KOSID), përgjatë
"Javës së diplomacisë klimatike
2018" organizuan tryezën me
temën "A është Kosova e gat-
shme për t'i trajtuar ndryshimet
klimatike?" Në fjalimin hyrës,
drejtori ekzekutiv i Balkan Green
Foundation, Visar Azemi, ka
pohuar se çështja e
ndryshimeve klimatike është një
realitet që po e përcjellë Kosovën
përditë e më shumë. Sipas tij,
Kosova, edhe pse vend i vogël, ka
potencial dhe obligim ta shkur-
tojë dukshëm lirimin e gazrave
serrë dhe të jetë shembull në
rajon për adoptim të
teknologjisë së re për prodhimin
dhe konsumimin e energjisë së
pastër. 
Tryeza u nda në dy panele
diskutuese, ku paneli i parë ka
diskutuar mbi koherencën
legjislative dhe zbrazëtirat në
zbatim drejt implementimit të
planeve strategjike mbi
ndryshimet klimatike.
Ivana Mijatoviq Cernos nga DG
Klima, Komisioni Evropian, u

shpreh se Kosova edhe pse nuk
është nënshkruese e
Marrëveshjes së Parisit, duhet të
përkushtohet për uljen e eme-
timeve, caktimin e politika të
reja mbi ndryshimet klimatike
dhe për ngritjen e kapaciteteve
teknike, duke hapur rrugë për
zhvillimin ekonomik, social dhe
mjedisor në vend.
Nga Ministria e Integrimit
Evropian, Ilir Muçaj, ka theksuar
se sfida kryesore e Kosovës është
pamundësia e të qenit pjesë e
mekanizmave ndërkombëtare,
mirëpo ndryshimet klimatike
janë të përfshira në programet e
hartuara në Qeveri, duke qenë
se Kosova ka obligime t'i adapto-
jë politikat shtetërore në hap me
trendët dhe direktivat e vendo-
sura nga Bashkimi Evropian.
Rinora Gojani nga BGF/KOSID
ka deklaruar se Kosova ka rrugë
të gjatë sa i përket integrimit në
Bashkimin Evropian, duke qenë
se ka vonesa të dukshme për
zbatimin e rregulloreve që BE i
harton. Më tutje, Gojani ka
thënë se presion duhet bërë për
shtyrjen e implementimit të
strategjive për ngrohjen globale,
duke bërë forcimin e veprimeve
të nevojshme shtetërore për
ndryshimet klimatike. 
Ndërsa Avni Sfishta nga GIZ ka
theksuar se në emër të Qeverisë
gjermane, GIZ është duke e

përkrahur Kosovën në fushën e
efiçiencës së energjisë. Ai ka
thënë se efiçenca e energjisë dhe
burimet e rinovueshme, përveç
efekteve pozitive, krijojnë treg të
punës dhe kontribuojnë për
uljen ndikimeve si rrjedhojë e
ndryshimeve klimatike. 
Paneli i dytë diskutues pati temë
sfidat kryesore dhe veprimet e
nevojshme për zbutjen e
ndryshimeve klimatike në
Kosovë, duke diskutuar mbi
mundësitë dhe pengesat kyçe
për ta parandaluar degradimin e
mëtejshëm të mjedisit.
Avdulla Alija nga Universiteti i
Prishtinës ka pohuar se sfidë e
vazhdueshme për ta shtjelluar
temën e ndryshimeve klimatike
është mungesa e hulumtimeve
shkencore, shifrave dhe fakteve
mbi temën në fjalë në Kosovë.
Sipas tij, duhet punuar shumë jo

vetëm për adaptimin e
strategjive, por edhe për hulum-
timin dhe studimin e efekteve të
tyre në mjedis dhe shoqëri. 
Ndërkaq Chad Briggs nga RIT
Kosova ka theksuar se duhet
pasur parasysh mungesën e të
dhënave mbi gjendjen aktuale të
mjedisit dhe ndryshimeve kli-
matike, gjë që e vështirëson pro-
cesin e hartimit të politikave të
duhura energjetike dhe mjedis-
ore në mënyrë të strukturuar dhe
të vazhdueshme.
Pjesë e panelit ishte edhe Trim
Ilazi nga OJQ "PEN", cili tha se
ndotja e ajrit, sidomos në
sezonin vjeshtë/dimër, është në
nivele alarmante në çdo pjesë.
Ilazi u shpreh se është e domos-
doshme rritja e vetëdijesimit dhe
kulturës shoqërore ndaj ndotjes
së ajrit dhe mjedisit dhe se duhet
ngritur përpjekjet për t'i ndikuar

institucionet përgjegjëse për
marrjen e veprimeve adekuate
për minimizimin e ndryshimeve
klimatike në vend. 
Në diskutimin e hapur, përfaqë-
sues nga institucionet vendore
dhe organizatave të shoqërisë
civile u pajtuan se është e rëndë-
sishme që publiku i gjerë të
informohet mbi rëndësinë e
marrjes së masave adekuate për
trajtim efikas të ndryshimeve kli-
matike, e cila po krijon sfida kri-
tike sociale dhe natyrore në të
gjithë globin. "Java e diplomacisë
klimatike 2018" është një inicia-
tivë e organizuar nga Zyra e
Bashkimit Evropian në Kosovë,
tashmë për të dytën herë, dhe ka
për qëllim ngritjen e vetëdijes
për ndryshimet klimatike dhe
zbutjen e trendëve negativë të
ndryshimeve klimatike në
Kosovë. 

Implementimi i strategjive mbi
ndryshimet klimatike, sfidë për Kosovën

PRISHTINË, 228 SHTATOR (ER) - Sot (e
shtunë), në orën 14:00, në
Prishtinë, do të mbahet protesta e
organizuar nga Lëvizja
Vetëvendosje, me thirrjen "Një
popull s'i nënshtrohet një njeriu".
Sipas përfaqësuesve të Lëvizjes
Vetëvendosje, presidenti Hashim
Thaçi, pa autorizim, pa
legjitimitet e kokë në vete, po
zhvillon negociata me Vuçiqin
për territorin e sovranitetin e ven-
dit.  
Kryetari i Lëvizjes Vetëvendosje,
Albin Kurti, ka bërë me dije se
protesta e cila do të nisë te
Biblioteka Kombëtare do të jetë
paqësore. "Vendin e grumbullim-
it e kemi te Biblioteka Kombëtare
në orën 14:00. Kjo protestë nga fil-
limi deri në mbarim është paqë-
sore. Mos u besoni atyre që
parashikojnë për dhunë, sepse
ata dëshirojnë dhunë, sepse ata
tashmë janë më të dhunshmit të
cilët ne nuk i pranojmë e do t'i
kundërshtojmë me protestën

tonë. Protesta do të jetë paqësore
dhe vetëm paqësore. Protesta e 29
shtatorit, në kushtet e shpërfilljes
së popullit dhe e deligjitimimit të
presidentit, nuk është veçse një e
drejtë qytetare e jona, por edhe
detyrë demokratike për secilin
prej nesh", ka thënë Kurti.
Policia e Kosovës ka bërë me dije
se ka marrë të gjitha masat për
protestën e nesërme të orga-
nizuar nga Lëvizja Vetëvendosje.
Policia ka njoftuar se zyrtarë të
Policisë së Kosovës kanë realizuar
një takim me organizatorët e
kësaj proteste, për të diskutuar
rreth mbarëvajtjes së qetë të kësaj
proteste. "Policia e Kosovës si
institucion i zbatimit të ligjit do të
ndërmarrë të gjitha veprimet në
përputhje të Kushtetutës së
Kosovës, ligjeve në fuqi dhe plan-
it të hartuar, për ta garantuar
rendin dhe qetësinë publike, për
mbarëvajtjen e protestës si dhe
për krijimin e mundësisë së lëviz-
jes së lirë të të gjithë qytetarëve,

duke përfshirë masat në riorien-
tim të trafikut rrugor", është thek-
suar në njoftimin e Policisë së
Kosovës. 

Në këtë njoftim është thënë, ndër
të tjera, se Policia e Kosovës do të
jetë profesionale, do të respektojë
zbatimin e ligjit, çdoherë duke

respektuar të drejtat e qytetarëve
si dhe duke treguar sjellje profe-
sionale gjatë realizimit të detyrave
policore.

Sot mbahet protesta e Vetëvendosjes,
policia ndërmerr masat për ta mbikëqyrur

Përfaqësues nga institucionet vendore dhe të orga-
nizatave të shoqërisë civile kanë vlerësuar se opin-
ioni në Kosovë duhet të informohet mbi rëndësinë e
marrjes së masave adekuate për trajtim efikas të
ndryshimeve klimatike

FERIZAJ, 228 SHTATOR (ER) -
Zëvendësministri i Punës dhe
Mirëqenies Sociale (MPMPS) ka
vizituar të premten disa kom-
pani të sektorit privat në Ferizaj.
Në cilësinë e kryesuesit të
Këshillit Nacional për Siguri
dhe Shëndet në Punë u njoh
afër me sigurinë dhe kushtet e
punës që këto kompani ofrojnë
për punëtorët. 
Dukolli, i shoqëruar nga anë-
tarët e Këshillit, ka vizituar
kompaninë ndërtimore
'Vahidi', e cila ka të punësuar 17
punëtorë, si dhe Fabrikën e
Prodhimeve të Drurit 'Kosova
Model', të pronarit Milaim
Sopaj, e cila ka rreth 37 punë-
torë. 
Gjatë vizitës në punishtet e
këtyre kompanive, KNSShP u
interesua për kushtet e sigurisë,
për pajisjet e punës dhe për
zbatimin e masave paran-
daluese për t'i evituar lëndimet
në punë. Me këtë rast zëvendës-
ministri Dukolli ka apeluar tek

punëdhënësit që t'i rrisin masat
e sigurisë jo vetëm për hir të lig-
jeve dhe rregulloreve, por më
shumë për faktin se jetët e
njerëzve janë më të shtrenjta
dhe më të çmueshme se çdo
përfitim tjetër material. 
Po ashtu, ai mori premtime nga
pronarët e kompanive se do t'i
zbatojnë me përpikëri ligjet,
këshillat dhe udhëzimet që
shkojnë në dobi të mbrojtjes së
shëndetit dhe jetëve të punë-
torëve. 
Këshilli Nacional për Siguri dhe
Shëndet në Punë do të vazhdo-
jë edhe më tutje të vizitojë dhe
monitorojë kompani dhe
industri të tjera për ta parë nga
afër zbatimin e legjislacionit
për siguri dhe shëndet në punë
jo vetëm për ta afirmuar
domosdoshmërinë e mbrojtjes
së shëndetit të punëtorëve, por
edhe për të shkëmbyer ide dhe
përvoja me kompani të
ndryshme në funksion të sig-
urisë në punë.

MPMPS-ja kërkon nga punëdhënësit 
t'i rrisin masat e sigurisë në punë

PRISHTINË, 228 SHTATOR (ER) -
Zëvendëskryeministri dhe min-
istri i Diasporës dhe Investimeve
Strategjike, Dardan Gashi, ka
pritur një delegacion turk të
kompanisë konsulente për
investime "GD" në Turqi, e
udhëhequr nga Gozde Gunugur.
Në këtë takim, përveç punës së
Ministrisë së Diasporës dhe
Investimeve Strategjike, u bised-
ua edhe për investimet
strategjike që mund të bëhen në
Kosovë. 
Gashi u shpreh i gatshëm t'u
ofrojë ndihmë kompanive seri-

oze turke sa iu përket informa-
cioneve dhe mundësive që ka
Kosova në sektorët strategjikë.
Ndërkaq zyrtarët e kompanisë
"GD" kanë shprehur interesimin
e kompanive turke për të investu-
ar në Kosovë, sidomos në
miniera, energji të ripërtërishme
dhe turizëm. Meqë procesi i
investimeve strategjike është
atraktiv dhe lehtëson procedurat,
u kërkua të organizohet një takim
me partnerët investues të kom-
panisë konsulente "GD", për t'i
prezantuar mundësitë që ka
Kosova në miniera dhe energji.

Kompanitë turke të interesuara 
të investojnë në Kosovë

A. MMAVRAJ

PRISHTINË, 228 SHTATOR - Kompania
"Limak", e cila menaxhon
Aeroportin Ndërkombëtar të
Prishtinës "Adem Jashari", ka fil-
luar zyrtarisht realizimin e pro-
jektit që parasheh ndërtimin e
një kompleksi biznesor banimi
dhe rruge nëntokësore në Shkup. 
Projekti, i cili kap shifrën prej 250
milionë dollarësh, parashihet të
realizohet brenda 40 muajve të
ardhshëm dhe përfshin një kom-
pleks biznesor, qendër tregtare,
hotel dhe hapësira parkingu. "Ky

është projekti ynë i parë në
Maqedoni, një vend në të cilin
ndihemi si në shtëpi. Jemi gjith-
monë në kërkim të mundësive
për të investuar këtu, sepse ne
besojmë në fuqinë punëtore të
kualifikuar dhe trendët
ekonomikë", ka thënë Serdar
Bacaksiz, anëtar bordi i kom-
panisë "Limak".
"Limak" planifikon ndërtimin e
rrugës nëntokësore për 22 muaj,
ndërkaq i gjithë kompleksi do të
ndërtohet për 40 muaj. Projekti
do të ndërtohet me standarde të
larta dhe do t'i përshtatet Muzeut
të Qytetit në Shkup.

‘Limak’-u fillon investimet në Shkup
Kompania "Limak", ka filluar zyrtarisht realizimin e
projektit që parasheh ndërtimin e një kompleksi 
biznesor banimi dhe rruge nëntokësore në Shkup

Albulena SS. MMAVRAJ

PRISHTINË, 228 SHTATOR - Kryetari i
Aleancës Kosovare të Bizneseve
(AKB), Agim Shahini, i ka njoftuar
delegacionet e bizneseve italiane,
rumune dhe bullgare, lidhur me
ambientin afarist dhe të bërit
biznes në Kosovë, si dhe për sis-
temin fiskal dhe investiv, i

aplikuar në Kosovë, si më i favor-
shmi në Ballkanin Perëndimor.
"Ekonomia e Kosovës ka kaluar
tranzicionin me sukses nga ai
emergjent tani në zhvillim, ku
përmes procesit të privatizimit
kanë aderuar në Kosovë shumë
korporata të fuqishme për të
investuar, ku Italia është një nga
vendet që ka dhënë kontribut të
madh për zhvillimin e

ekonomisë, pa harruar edhe biz-
neset nga Bullgaria dhe rumune
që janë në Kosovë në sektorë të
ndryshëm. Kosova është lidere në
Ballkan për përparësitë që ua
ofron kompanive të vendeve të
Bashkimit Evropian. Këtë të mirë
po e shfrytëzojnë investitorët që
vijnë nga vendet e juaja", është
shprehur Shahini.
Ndërkaq Veseli Koshev, kryetar i

Auro-Asian Association for
Business, Culture and
Friendship, ka thënë se ndihet i
inkurajuar me ofertat e Kosovës
për investime për të promovuar
edhe në vendet e Azisë dhe të
Evropës. "Bizneset po kërkojnë
atje ku ka taksa më pak e fitim më
shumë. Për këtë dua t'ju themi se
ne jemi partnerë për ta pro-
movuar Kosovën kudo që ne

punojmë dhe veprojmë", ka
deklaruar ai. 
Ndërsa Pasquale Lacasella i kon-
sorciumit "Net Solution" nga
Italia ka thënë se është hera e
parë që është në Kosovë. Ai ka
thënë se pas prezantimit që bëri
kryetari i AKB-së për mundësinë
e investimeve këtu, ka treguar se
do të thërrasë biznese nga Italia
të bashkinvestojnë në Kosovë.

Bizneset italiane, rumune dhe bullgare
kërkojnë treg në Kosovë

Bruto Produkti Vendor shënoi 
rritje për 4.7 për qind 

PRISHTINË, 228 SHTATOR (ER) -
Agjencia e Statistikave të Kosovës
(ASK) ka publikuar të enjten
raportin për Bruto Produktin
Vendor (BPV) për tremujorin e
dytë (TM2) 2018, sipas
aktiviteteve ekonomike dhe me
qasjen e shpenzimeve me çmime
aktuale dhe konstante. BPV-ja në
TM2 të vitit 2018 ka shënuar rritje
reale për 4.7 për qind në krahasim
me TM2 të vitit 2017. 
Rritja reale e BPV-së sipas
aktiviteteve ekonomike është si
vijon: aktivitetet financiare dhe të
sigurimit (33.1 për qind); indus-
tria nxjerrëse (6.5 për qind); treg-
tia me shumicë dhe pakicë (5.6
për qind); ndërtimtaria (5.2 për
qind); transporti dhe magazinimi
(5.1 për qind); administrimi pub-
lik (5 për qind); hotelet dhe
restorantet (3.5 për qind); afariz-

mi me pasuri të patundshme (2
për qind); bujqësia, gjuetia, pyll-
taria (0.9 për qind); industria për-
punuese (0.2 për qind).
Ndërsa rënie reale kishte në të
dhënat e furnizimit me energji
elektrike, ujë dhe trajtim të mbe-
turinave (4.2 për qind). Sipas
ASK-së, BPV-ja, sipas qasjes së
shpenzimeve, ka pasur rritje në:
formimin e brutokapitalit (12.2
për qind); eksportin e mallrave
dhe shërbimeve (12 për qind);
importin e mallrave dhe shër-
bimeve (11.7 për qind); shpen-
zimet e konsumit final të Qeverisë
(4.7 për qind); shpenzimet e kon-
sumit final të ekonomive shtëpi-
ake dhe institucionet jopërfituese
në shërbim të ekonomive shtëpi-
ake (IJPShESh) (4.4 për qind), kra-
hasuar me periudhën e njëjtë të
vitit paraprak.

Një delegacion i bizneseve italiane, rumune dhe bullgare, i kryesuar nga Veseli Koshev, kryetar i Auro-Asian
Association for Business, Culture and Friendship, kanë vizituar të premten Aleancën Kosovare të Bizneseve (AKB), ku
janë pritur nga kryetari i saj, Agim Shahini, me të cilin kanë diskutuar për mundësitë e reja për bashkëpunim

FERIZAJ, 228 SHTATOR (ER) -
Komuna e Ferizajt ka shënuar
20-vjetorin e Epopesë së
Jezercit dhe Ditës së
Dëshmorëve të kombit.  Në
kuadër të kësaj ngjarje, ferizaja-
sit kanë marshuar të premten
drejt Varrezave të Dëshmorëve,
aty ku prehen eshtrat e dësh-
morëve nga kjo anë, për të
nderuar gjakun e tyre të derd-
hur për liri.  
Po në nderim të dëshmorëve,
kryetari i Komunës së Ferizajt,
Agim Aliu, deputetët e Kuvendit
të Kosovës, Elmi Reçica dhe

Mexhide Mjaku Topalli, kryetari
i Shoqatës së Familjeve të
Dëshmorëve, Gafurr Bytyçi,
drejtorë komunalë dhe anëtarë
të kabinetit qeveritar, veteranë,
invalidë të luftës e familjarë të
dëshmorëve, janë përkulur para
shtatoreve të komandantëve të
shquar, Rexhep Bislimi, për të
vazhduar tutje tek shtatorja e
heroinës Hyrë Emini.
Gjithashtu, janë bërë homazhe
edhe te shtatorja e dëshmorit të
kombit, Naim Beka e Afrim
Kalanica, për të vazhduar tutje
te shtatorja e dëshmorëve,

Driton Islami-Toni, Sadik Bega-
Mortaja, Brahim Ademi-TT-ja,
Kemajl Hetemi si dhe tek shta-
torja e dëshmorit Agim
Matoshi. 
Dita e Dëshmorëve ndërlidhet
me betejën e njohur si Epopeja
e Jezercit, e cila është zhvilluar
në fund të shtatorit të vitit 1998,
me ç'rast në këtë vend kanë
rënë me armë në dorë luftëtarët
e UÇK-së, Gursel e Bajram
Sylejmani, Kemajl Hetemi, Sejdi
Sejdiu, Sali Baliu, Lulzim Guta,
Arsim Zeqiri, Bashkim Vishi dhe
Nazim Terziu.

Ferizaj shënoi Ditën e
Dëshmorëve dhe 20-vjetorin
e Epopesë së Jezercit

GJILAN, 228 SHTATOR (ER) - Nën
organizimin e Institutit GAP në
Gjilan është mbajtur të premten
konferenca me temë "Zbatimi i
MSA-së në nivel komunal", në të
cilën ka marrë pjesë edhe kryetari
i kësaj komune, Lutfi Haziri. Në
hapje të kësaj konference, për-
faqësuesi i GAP-it, Bekim Salihu,
ka thënë se Gjilani është shem-
bull i bashkëpunimit me
shoqërinë civile. "Po e them që në
hapje të takimit se Gjilani është
shembull në nivel të Kosovës sa i
përket bashkëpunimit me
shoqërinë civile. Edhe kur jemi

pajtuar, edhe kur nuk jemi pajtu-
ar në pika të ndryshme, kryetari i
komunës gjithmonë ka qenë i
gatshëm për bashkëpunim", ka
thënë Salihu. 
Të arriturat më të mëdha të kësaj
komune, sipas Salihut, për përm-
bushjen e obligimeve që dalin
nga MSA-ja, llogariten të jenë
hartimi i buxhetit me pjesëmarrje
të qytetarëve, ngritja e
kapaciteteve të "One stop shop",
hapja e zyrës së Avokatit të
Popullit, buxhetimi gjinor, zbati-
mi i të drejtave pronësore, zbati-
mi i ligjit për përdorimin e

gjuhëve zyrtare etj., ndërkaq si
sfidë janë potencuar mungesa e
legjislacionit për mbrojtjen e
trashëgimisë kulturore, reforma e
administratës publike, trajnimi i
stafit përkatës për zbatimin e
planit komunal për efiçiencë të
energjisë elektrike. Ndërsa
kryetari i Gjilanit, Lutfi Haziri, ka
falënderuar Institutin GAP për
monitorimin, bashkëpunimin
profesional dhe rekomandimet,
duke shtuar se të gjitha sug-
jerimet dhe gjetjet e tyre të trajto-
hen me seriozitetin më të madh
sa i përket MSA-së.

GAP-i: Gjilani është shembull i
bashkëpunimit me shoqërinë civile

DRENAS, 228 SHTATOR (ER) - Ministri
i Infrastrukturës, Pal Lekaj,
bashkë me kryetarin e Drenasit,
Ramiz Lladrovci, kanë vizituar të
premten vendin në të cilin kanë
nisur punimet për asfaltimin e
rrugës Rajonale R129, segmenti
Marinë - Tërstenik, në gjatësi prej
tri kilometrash. 
Ministri Lekaj ka kërkuar nga
operatori ekonomik që ta
respektojë dinamikën e paraparë

të punës dhe implementimin e
hollësishëm të projektit në
mënyrë që kjo rrugë të përfundo-
jë me kohë dhe me tërë infra-
strukturën përcjellëse.
Bëhet me dije se ky projekt po
zhvillohet sipas dinamikës së
paraparë dhe bën pjesë në inves-
timet e Ministrisë së
Infrastrukturës për moderniz-
imin e rrugëve anembanë
Kosovës.

Nis asfaltimi 
i segmentit 
të rrugës 
Marinë - Tërstenik

PRISHTINË, 228 SHTATOR (ER) -
Kuvendi Komunal i Prishtinës
ka miratuar të premten bux-
hetin për vitin 2019, i cili kap
vlerën prej 87 milionë eurosh.
Në favor të këtij buxheti kanë
votuar 26 asamblistë, 16 ishin
kundër dhe një ka abstenuar.
Kryetari i kësaj komune,
Shpend Ahmeti, ka thënë se ky
buxhet do të fokusohet në
infrastrukturë dhe investime
në çdo lagje të kryeqytetit. "Sot

në Kuvendin Komunal të
Prishtinës kaloi propozim-bux-
heti për vitin 2019, që është
buxheti më i lartë ndonjëherë
në vlerën prej 87 milionë
eurosh. Fokusi më i madh i
buxhetit është në infrastruk-
turë me investime në çdo lagje.
Në ditët dhe javët në vijim do të
prezantojmë pjesë nga buxheti
që qytetarët të jenë të infor-
muar. Urime të gjithëve!", ka
thënë Ahmeti.

Miratohet buxheti i
Komunës së Prishtinës
për vitin 2019

Shkruan: IIsmail 
GASHI-SSLLOVIA

Ngjarjet e 1968-s ishin shpërthimi i
parë i demonstrimit të hapur për
kërkesat tona të natyrshme poli-
tike e kombëtare. Praktikisht këto
ishin demonstratat e para në
shtetet e lindjes me sistem komu-
nist. Në Nëntorin e madh u dësh-
mua se: Te shqiptarët në Kosovë
dhe treva të tjera etnike shqiptare
në ish-Jugosllavi nuk është fshirë e
as plotësuar aspirata e ndjenjës
kombëtare për liri dhe pavarësi.
Aspiratë, kujtesë pozitive historike
e përcaktuar, që nga Lidhja
Shqiptare të Prizrenit (1878), dhe e
përsëritur në Mbledhjen e Bujanit,
ditën e fundit të 1943-s dhe dy
ditët e para të 1944-s, e thënë me
këmbëngulësi e trimëri, nga
komunistët shqiptarë, ku ishin të
pranishëm edhe përfaqësues
serbë, por edhe të huaj, e
ripërsëritur edhe me grykën e
pushkës e trimëri kundërshtuese
politike e kombëtare nga Shaban
Polluzha. Pas luftës e shprehur
edhe politikisht dhe kombëtarisht
në "Procesin e Prizrenit", e shtypur
nga komunistët sllavë me kodet
komuniste, me dënime drakonike
deri në pushkatime, me qëllim që,
t'u tregohet trishtueshëm shqip-
tarëve se kanë trokitur në dyer të
"gabuara", ndëshkimet komu-
niste-sllave do t'ju fusin frikë e
tmerr. Të njohura e të përjetuara
ishin grupe të shumta veprim-
tarësh të çështjes kombëtare dhe
individë shqiptarë që përjetonin
tmerre në trajtimet policore serbe
dhe dënimet të rënda burgu për
"veprimtari armiqësore" të indi-
vidëve e grupeve të shumta
shqiptare. Në dimrin e 1955/56
UDB-a serbe organizoi "Aksionin
e Armëve" për rrahjen, frikësimin
e ndjekjen masive të shqiptarëve
kur, gjoja, në kërkim të armëve,
trajtoi, rrahu, gjymtoi me qindra e
mija shqiptarë dhe vrau tre nga
ata. Shpërngulja e disa qindra mija
shqiptarëve në Turqi dëmtoi më
shumë se kurrë më parë sub-
stancën kombëtare shqiptare.
Pastaj, në vazhdimësi UDB-a u bë
hije përcjellëse e ndjekjes së shqip-

tarëve, duke i arrestuar e trajtuar
me dhunë fizike e psikike, duke i
kërcënuar, për punën, bisedat,
shpeshherë edhe të zgjeruara, deri
në shpifje e sajime për mendimin
përcaktues kombëtar. Janë të njo-
hura burgosjet e veprimtarëve të
dalluar të çështjes kombëtare,
Kadri Halimi, Metush Krasniqi, Ali
Aliu dhe strallit të madh që do të
shndërrohet në simbol të rezis-
tencës kombëtare, Bacë Adem
Demaçi, më 1958, dhe përsëri me
goditje edhe më të rëndë e me
masa edhe më të ashpra
ndëshkuese më 1964, edhe me më
shumë bashkëveprimtarë 1975. 
Gjithnjë në ndjekje të shqiptarëve
nga sistemi komunist titist, ndër ta
edhe të disa shqiptarëve, të cilët
me verbëri shërbëtori ishin në
shërbim të okupuesit.
Gjithë sistemi komunist jugosllav
ishte në vetëbindje për stabilitet
politik sepse, sipas tyre, Titoja
kishte krijuar një opinion person-
al, por edhe për shtetin jugosllav
dhe politikën ndërkombëtare, se
sistemi komunist vetëqeverisës ka
një rend komunist të veçantë lib-
eral me të drejta të barabarta për të
gjitha nacionalitetet e shumta që
jetojnë në këtë shtet të përbashkët. 
Këtë sistem komunistët sllav prak-
tikisht e kishin improvizuar të tillë,
por nga brenda e mbanin nën kër-
cënim të ligjit e aplikim të diktatit e
dhunës. 
Këtë dhunë të ngritur në nivel
shtetëror do ta "damkosë" e do t'ia
prishë namin ndërkombëtar e
përbrenda rehatinë, rinia e por-
safilluar intelektuale patriotike,
studentore shqiptare, e mbështe-
tur dhe e përkrahur nga masat
shqiptare, me grupin e studentëve
të 6 tetorit 1968 në Prizren, e

sinkronizuar vazhdoi, më 8 tetor
në Suharekë/Therandë, më 19
tetor në Pejë e më 27 nëntor 1968
në skenën e madhe në Prishtinë,
Ferizaj dhe Gjilan. Demonstratat e
studentëve kosovarë u shtrinë
edhe në hapësira shqiptare jashtë
Kosovës. Demonstrata me kërkesa
kombëtare kishte edhe në Tetovë
më 22 e 23 dhjetor 1968 dhe në
Ulqin më 11 qershor 1969. Me
demonstrim të hapur, e kërkesa të
arsyeshme kombëtare, e vendos-
mëri të guximshme kundër sis-
temit antishqiptar komunist
jugosllav.
U demonstrua kundër padrejtë-
sisë e shkeljeve që ai sistem bënte
ndaj shqiptarëve, padrejtësisht të
ndarë nga tërësia shtetërore etnike
kombëtare, e të ndaluar prej atd-
heut, historisë, gjuhës dhe sim-
boleve kombëtare, popullit dhe
shtetit të tyre - Shqipërisë. Këto
vlime shpërthyese, si vullkani,
dolën papritur e paparashikuar
nga asnjë nivel e mjedis politik i
sistemit vendor komunist sllav. 
Këto demonstrata, pavarësisht
prej dhunës dhe represionit që
kishin aplikuar okupuesit komu-
nistë ndaj shqiptarëve, ishin befa-
suese dhe shqetësuese për poli-
tikën dhe shtetin jugosllav, ishin
dëm e dëshpërim për sistemin
politik komunist, aq sa ishin kura-
juese e dëshmi e zgjimit kombëtar
për shqiptarët. Pasi pushtetarët
jugosllavë kishin mendje të
mbushur, se shqiptarët i kanë
shtypur deri në atë nivel, sa ua
kanë topitur mendjen për ringritje
në kuptimin kombëtar. 
Opinioni politik kishte bindje se
rehatia material që, as ajo nuk
ishte në nivelin e viseve e popujve
të tjerë, do t'i mbajë kështu të qetë,
pa ndonjë arsye të ndonjë ringjall-
jeje të ndjenjës kombëtare a fetare,
edhe për shumë kohë të ardhme.
Po ashtu, këto demonstrata ishin
dëshpërim për sistemin dhe
"famën" që kishte Jugosllavia, per-
sonalisht Titon, politikën
ndërkombëtare jo vetëm në
bllokun e tretë të të painkuadru-
arve, për të cilin Tito e Jugosllavia,
bashkë me Nehrun e Indisë e
Naserin e Egjiptit, praktikisht ishin
personalitete më popullore në
politikën ndërkombëtare,
(Konferenca e Parë Themeluese u
mbajt më 1961 në Beograd), që
mendohej të qëndronte dhe t'u
kundërvihej dy blloqeve ide-
ologjike të forcave të fuqishme

ushtarake, bllokut kapitalist NATO,
dhe Paktit Ushtarak Komunist të
Varshavës. 
Në demonstratat e nëntorit 1968 u
bënë këto kërkesa: Që Kosova të
ketë Kushtetutë, e jo statut, siç e
kishte deri atëherë. Të ketë univer-
sitet në vete, jo në kuadër të
Beogradit. Që shqiptarët të kenë të
drejtën e papengueshme në për-
dorimin e simboleve kombëtare,
flamurit kombëtar shqiptar, për
çka deri atëherë ishin ndjekur dhe
burgosur shumë atdhetarë, si Bacë
Adem Demaçi, e shumë veprim-
tarë të çështjes kombëtare
shqiptare. Ndërsa kërkesë krye-
sore - bosht, ishte Kosova
Republikë, e cila shqetësoi shumë
themelet e sistemit dhe strukturat
politike, antishqiptarit Tito dhe
atyre që ishin rreth tij, madje
shqetësim shprehën edhe kuadrot
komuniste shqiptare, të cilat ishin
në shërbim komunist sllave. Ky
"tërmet" shkundulloi rehatinë e
improvizuar të sistemit komunist
jugosllav. Me këto kërkesa dhe të
tjerat, që kërkonin korrigjime në
sistemin ekonomik, jehuan thellë
në opinionin e brendshëm dhe atë
botëror. 
Demonstratat e 27 nëntorit 1968
ishin ngjarjet e para qe ia prishën
"namin" e imigjit politik dhe
shtetëror propagandës sllave të
Jugosllavisë vetëqeverisëse të
"Vëllazërim-Bashkimit" të
kombeve dhe kombësive në
Jugosllavi.
Këto ngjarje nuk shpëtuan pa u
ndëshkuar nga "buzagazi" me
mëzdrak pas shpine Tito, duke i
dënuar organizatorët dhe pjesë-
marrësit me vite burg të rëndë,
dënime e ndjekje të shqiptarëve të
cilat, sikur u duken të mangëta, do
t'i plotësojë edhe më 1972, në
emër të "Letrës së Titos", kur u
ndëshkuan me largim nga puna e
forma të tjera ndjekjeje e ndëshki-
mi qindra atdhetarë shqiptarë, të
cilët u kishin "shpëtuar"
komiteteve dhe niveleve partiake
të 1968-s. 
Ndëshkimet nuk thyen, as nuk
zbehen ashpërsinë e vendos-
mërisë këmbëngulëse për kërke-
sat e parashtruar në demonstrata.
"Zhdërvjelltësia" e politikës komu-
niste sllave u tregua hulumtuese
në prekjen emocionale të shqip-
tarëve, për fillim provoi me lejimin
e flamurit kombëtar në përdorim
zyrtar, më 1969. Më 1970 u detyrua
ta lejojë hapjen e Universitetit.

Në vazhdim, në vitin 1971, lëshoi
në diskutim publik amenda-
mentet e punëtorëve që u final-
izuan me Kushtetutën e Kosovës
më 1974. Me përmbushjen e
kërkesave të studentëve, kuadrot
komuniste shqiptare, të cilat për
20 vjet, nga 1948-1968, nuk kishin
hapur asnjëherë gojën në asnjë
nivel apo mjedis, as për dhunën
shtetërore dënimin e burgosjet e
shumta, ndjekjen dhe rrahjen ndaj
shqiptarëve, as për dëbimin e tyre
në Turqi. 
Tash filluan të rrahin gjoks e të
krrokatin prapa shpine të
padronëve të cilëve verbërisht u
shërbenin, se këto ishin merita
dhe këta meritorët që nxorën këto
të drejta për popullin e tyre shqip-
tar. Madje, disa nga ta, që janë të
gjallë ende sot në Kosovën e
pasluftës, po krrokatin për këto
plotësime të kërkesave të
arsyeshme dhe të drejta kom-
bëtare e njerëzore të shqiptarëve,
të drejta që rinia studentore atd-
hetare shqiptare i nxori me sakri-
ficë dhe vuajtje, me mund, vuajtje
e gjak, madje edhe duke shtruar
jetën e tyre drejt fitores. 
Demonstratat e nëntorit 1968
ishin nisma, ishin stralli që nuk
ndali rrugëtimin atdhetar të
vazhdimësisë drejt realizimit dhe
aspiratës qendrore, ndarjes së
Kosovës nga Serbia dhe
mëvetësimit të saj shtet i pavarur e
neutral. 
Gjitha përpjekjet e atdhetarëve
shqiptarë kalonin përmes sakri-
ficës dhe rrezikimit nga sistemi
administrativ komunist dhe sig-
urimi i shtetit - UDB-a.
Administrata shtetërore ashpër-
sonte dhunën dhe ndjekjet, kudo
që hetonte, përmes langonjve të
saj, për qitje kokë, apo zë në drej-
tim të çështjes shqiptare. Kështu u
ndoqën dhe u dënuan ashpër nga
15 deri në 4 vjet burg të rëndë,
Grupi i Kamenicës 1975, prej 35
intelektualëve e veprimtarëve të
spikatur të cilët kërkuan prishjen e
shenjtë të bashkëjetesës.
Po kështu, më 1979, pas vizitës së
fundit të Titos në Kosovës, armikut
më tinëzar të shqiptarëve, në fil-
limet e vjeshtës 1979, vizitë të cilën
rinia dhe intelektualët shqiptarë e
pritën me parulla e shkrim të
ndryshme, se nuk je i dëshiruar për
hapësirat shqiptare, për çka Tito
urdhëroi politikën dhe sigurimin
administrativ - UDB-n e shtetit që,
të arrestohen ata që hodhën parul-
la dhe shprehën pakënaqësi për
këtë vizitë të tij. Menjëherë, siguri-
mi filloi arrestin dhe për pak ditë
arrestoi e burgosi mbi 400 të rinj e
të reja, nxënës, studentë, mësimd-
hënës dhe intelektualë të niveleve
dhe mjediseve të ndryshme të
Kosovës. Pas trajtimeve policore
dhe torturave fizike e shpirtërore,
para "ligjit" dolën dhe u dënuan
nga 8 deri në 4 vjet, 8 veprimtarë të
çështjes kombëtare. (Vijon)

Në 50-vjetorin e demonstratave të 1968-s

NGA DEMONSTRATAT E 1968-s 
E DERI TEK UÇK-ja

Më 27 nëntor 1968 studentët shqiptarë në
Prishtinë, Ferizaj dhe Gjilan thyen tabunë e të
demonstruarit në shtetin komunist jugosllav. Më
11 mars 1981 në Prishtinë u "përmbysën pjatat"
dhe filloi përmbysja e sistemit komunist në 
ish-Jugosllavi. Ndërsa studentët shqiptarë më
1 tetor 1997 protestuan paqësisht në Prishtinë
kundër dhunës serbe dhe thyen rehatinë e 
"politikës paqësore". Më 28 nëntor 1997 paraqitja
dhe veprimi ushtarak i UÇK-së prishi shëmtinë e
përçarjes dhe qetësinë e nënshtrimit të heshtur, e
cila shkonte kah nënshtrimi dhe pajtueshmëria
me robërinë e dhunës okupuese serbe



12 E SHTUNË, 29 SHTATOR 2018 GLOB   RAJON

NJU JORK, 228 SHTATOR - Shtetet e
Bashkuara janë përplasur me
Kinën dhe Rusinë në Kombet e
Bashkuara rreth thirrjes së këtyre
të fundit për lehtësim të sanksion-
eve kundër Koresë Veriore. 
Ministri i Jashtëm kinez, Wang Yi,
ka thënë në Këshillin e Sigurimit
të Kombeve të Bashkuara se
ShBA-ja duhet t'i lehtësojë sank-
sionet ndaj Koresë së Veriut.

Rusia ka përkrahur thirrjen e
Kinës për t'i rishikuar sanksionet,
pas ministri i Jashtëm rus, Sergei
Lavrov ka thënë se ato nuk duhet
të jenë pjesë e "ndëshkimit kolek-
tiv", dhe se sipas tij, tani është
koha për të dërguar një sinjal poz-
itiv te Pheniani për të inkurajuar
arritjen e marrëveshjeve. "Hapat e
Koresë së Veriut drejt çarmatimit
gradual duhet të përcillen me

lehtësim të sanksioneve", ka
thënë Lavrovi.
Mirëpo sekretari amerikan i
Shtetit, Mike Pompeo, i përkrahur
nga aleatët perëndimorë, ka
kundërshtuar zërat për lehtësim
të sanksioneve, duke thënë se
këto masa duhet të vazhdojnë të
jenë të ashpra derisa Koreja e
Veriut të marrë hapa konkretë për
braktisjen e armëve bërthamore.

Kina ddhe RRusia, kkundër SShBA-ssë ppër ssanksionet nndaj KKoresë

BERLIN, 228 SHTATOR - Kancelarja
gjermane, Angela Merkel tha se
vendi i saj ka nevojë për më
shumë prova për ta shpallur ter-
roriste lëvizjen e klerikut turk,
Fetullah Gulen. 
Turqia i kërkon Gjermanisë të
bëjë një gjë të tillë, duke thënë
se lëvizja e Gulenit qëndron
prapa përpjekjes për grusht
shteti në Turqi, në vitin 2016.
Merkeli i bëri komentet në një
konferencë për media në Berlin,
së bashku me presidentin turk,

Recep Tayyip Erdogan. "Ne i
marrim shumë seriozisht provat
e Turqisë, por na duhen më
shumë materiale për ta klasi-
fikuar këtë lëvizje si terroriste,
ashtu siç kemi bërë me grupin
Partia e Punëtorëve të
Kurdistanit", tha Merkeli.
Erdogani, po ashtu, kërkoi nga
Berlini që t'i ekstradojë, siç tha
ai, qindra mbështetësit e
Gulenit që jetojnë në Gjermani.
Erdogani ndodhet në vizitë në
Gjermani, në përpjekje për t'i

ulur tensionet midis dy
vendeve. Në mars të vitit të
kaluar, Erdogani i ka krahasuar
zyrtarët gjermanë me nazistët,
pasi ata ia kanë anuluar
tubimet, që ai ka planifikuar t'i
mbajë për diasporën turke në
Gjermani, në prag të një refer-
endumi të rëndësishëm për
pushtetin e tij.
Berlini po ashtu e ka kritikuar
Erdoganin për shtypjen e
kundërshtarëve politikë, pas
puçit të dështuar në Turqi.

Gjermanisë ii dduhen pprova ppër tta sshpallur llëvizjen ee GGulenit ""terroriste" 

UASHINGTON, 228 SHTATOR -
Ndërkohë që udhëheqësit
botërorë po analizojnë për-
plasjet në takimin e Asamblesë
së Përgjithshme të OKB-së në
Nju Jork këtë javë, Kina ka
mohuar me forcë akuzat e
presidentit amerikan Donald
Trump se Pekini po përpiqet të
ndërhyjë në zgjedhjet për në
Kongres në Shtetet e
Bashkuara që do të mbahen në
nëntor. Ndërkohë, janë shtuar
përplasjet diplomatike në mes
të Shteteve të Bashkuara dhe
palëve të tjera nënshkruese të
marrëveshjes bërthamore të
vitit 2015 me Iranin, pasi
Shtetet e Bashkuara po për-
gatitën të vendosin sanksione
të reja ndaj Teheranit. 
Akuzat e presidentit Donald
Trump kundër Kinës në OKB
befasuan shumë të pranishëm.
Në një konferencë shtypi të
mërkurën në mbrëmje, presi-
denti u pyet se çfarë provash
kishte për pretendimet e tij.
"Do të dalin. Nuk mund t;ju
them tani. Por ka prova, nuk e
kam thënë këtë pa arsye", tha
ai. 
Kina i ka mohuar me forcë
akuzat për përpjekje për të
ndikuar në politikën
amerikane. Disa analistë, si
Steve Tsang i Institutit për
Kinën, theksojnë se presidenti

Trump nuk e përmendi Rusinë.
"Duket sikur akuzat që presi-
denti Donald Trump i bëri ndaj
Kinës, kur me qëllim nuk e për-
mendi Rusinë, ishin një përp-
jekje për të zhvendosur
vëmendjen brenda Shteteve të
Bashkuara. Kinezët janë mjaft
të zemëruar për këtë. Dhe unë
mendoj se Putini në Rusi është
mjaft i kënaqur me këtë", tha
ai.
Akuzat e presidentit Trump, së
bashku me rritjen e tarifave
tregtare, shënojnë një për-
shkallëzim të madh të tension-
eve mes Uashingtonit dhe
Pekinit. "Çështja kryesore për
Kinën është statusi dhe qëndri-
mi i Presidentit Xi dhe i gjithë
partisë komuniste. Presidenti
Xi nuk mund ta lejojë dhe nuk
do të pranojë që të duket i
dobët përpara një sulmi
amerikan si ky", mendon Steve
Tsang, Instituti për Kinën,
Universiteti Soas i Londrës. 
Gjatë takimit të Këshillit të
Sigurimit të OKB-së të
mërkurën, presidenti Trump u
përqendrua edhe në pikëpamjet
e tij mbi Iranin, duke e akuzuar
atë për "përhapje të kaosit,
vdekjes dhe shkatërrimit". "Unë
mendoj se ai po përpiqet të
qetësojë aleatët e tij në rajon, si
Këshilli i Bashkëpunimit të
vendeve të Gjirit, Arabia Saudite

dhe Izraeli. Dhe unë mendoj se
kjo është shumë e rëndësishme
për të, sepse ai është përpjekur
t'i përmirësojë marrëdhëniet e
tensionuara, që aleatët kishin
me Obamën", shprehet Aziz
Alghashian, analist i Lindjes së
Mesme, Universiteti i Eseksit. 
Pesë vendet e tjera, nën-
shkruese të marrëveshjes
bërthamore të vitit 2015 me
Iranin, Britania, Franca,
Gjermania, Kina dhe Rusia,
duan të krijojnë një sistem

alternativ pagesash për të
anashkaluar sanksionet
amerikane ndaj Teheranit.
Sekretari i Shtetit Mike
Pompeo të enjten reagoi me
zemërim. "Duke mbështetur të
ardhurat për regjimin ju po
forconi statusin e Iranit si
mbështetësi numër një i ter-
rorizmit", tha ai.
Ndërsa presidenti i Iranit,
Hassan Rouhani, vlerësoi për-
pjekjet për të mbajtur gjallë
marrëveshjen bërthamore.

"Deri sa ne vazhdojmë t'i mar-
rim përfitimet e premtuara në
bazë të asaj marrëveshjeje për
vendin dhe popullin tonë, ne
do të mbetemi pjesë e saj.
Nëse situata ndryshon, ne
kemi rrugë dhe zgjidhje të
tjera", tha ai. 
Sanksionet e reja amerikane
ndaj Iranit do të hyjnë në fuqi
në nëntor, dhe presidenti
Trump është zotuar se ato do
të jenë më të ashpra se kurrë
më parë. 

Reagime ndaj fjalimeve të ashpra
të presidentit Trump në OKB 

Kina ka mohuar me forcë akuzat e presidentit
amerikan Donald Trump, se Pekini po për-
piqet të ndërhyjë në zgjedhjet për në Kongres
në ShBA që do të mbahen në nëntor

Ismet RRASHITI

Nuk është aspak e lehtë të
shkruhet për vëllezërit, Abdyl
dhe Fadil Rama-Ramiqi nga
fshati Pozheran i Vitisë. Ka pesë
dekada që veprojnë, ruajnë dhe
kultivojnë vallen e bukur 
tradicionale shqiptare. Nuk ka
ngjarje kulturore, festival apo
koncert që të mos kenë qenë të
pranishëm vëllezërit e njohur
Abdyl dhe Fadil Rama-Ramiqi.
Shumë mirënjohje, dekorata,
çmime dhe falënderime nga
bota e kulturës shqiptare. Teksa
po shkruaj, nuk kam si të mos
ndihem krenar me të arriturat e
princërve të valleve, Abdyl dhe
Fadil Rama-Ramiqi. 
Këtë talent të falur nga Zoti dhe
të trashëguar brez pas brezi në
këtë familje të madhe dhe të

vjetër pozheranase kanë ditur
ta mbjellin dhe ta shpërndajnë
si nektarin pranveror kudo në
trojet shqiptare. Kjo traditë e
bukur bashkë me vallet buri-
more shqiptare ishin ruajtur
dhe kultivuar dekada me radhë
edhe nga babai i vëllezërve
Abdyl e Fadil Rama-Ramiqi, i
njohur me emrin Isuf
Pozherani. 
Edhe ky artist i njohur në të
shumtën e rasteve vallëzonte në
duet me Rifat Ramën, të njohur
kudo si dueti i valleve burimore
Isuf e Rifat Rama.
Që në vitin 1970 në Pozheran të
Vitisë ishte themeluar SHKA
"Përparimi" me kryetar Hamit
Alidema. 
Që në hapat e parë të saj, pjesë
e pandarë ishin e vëllezërit
Abdyl dhe Fadil Rama-Ramiqi. 
Grupin e valleve e udhëhiqte
artisti, Abdyl Rama, ndërsa
pjesë e pandarë e tij ishin edhe
valltarët e talentuar, Kadri
Salihu, Hasan Hasani, Shenasi

Shaqiri, Fadil Rama e të tjerë.
Fadili ishte njëkohësisht edhe
mjeshtër për rrahjen e tupanit
gjatë vallëzimeve. 
SHKA "Përparimi" ka funk-
sionuar deri në vitin 1983, kur
edhe ka pushuar veprimtarinë e
saj për shkak të ngjarjeve që
ndodhën në Kosovë gjatë vitit
1981 e tutje. 
Menjëherë, pas përfundimit të
luftës në Kosovë me iniciativën
e anëtarëve të saj në krye me
Abdyl Ramën, u themelua
Ansambli i Këngëve dhe i
Valleve Burimore (AKVB)
"Dasma" në Pozheran.
"Dasma" tashmë ka gjithsejtë
30 anëtarë: burra, gra, vasha
dhe djem. AKVB ishte aktive
pothuajse në të gjitha festivalet.
Pothuaj nuk ka festival që të
mos jetë shpërblyer "Dasma"
në përgjithësi dhe dy vëllezërit,

Abdyl dhe Fadil Rama-Ramiqi. 
Në Festivalin "Karadaku 2007,
ishte vlerësuar me vendin e
parë. Në të njëjtin vit në Gjonaj
të Hasit, pas një paraqitje dinji-
toze dhe profesionale, Abdyl
Rama ishte shpallur valltari më
i mirë. Aktiviteti kulturo-artistik

i vëllezërve Abdyl dhe Fadil
Rama-Ramiqi ishte i pranishëm
në të gjitha trevat shqiptare si
në Shqipëri, Maqedoni, Mal të
Zi, deri në Turqinë e Sami
Frashërit. 
Në Festivalin Folklorik
Kombëtar të Gjirokastrës, më 24
deri më 29 shtator 2009, i njo-
hur për traditë, për konkur-
rencë të madhe dhe juri profe-
sionale, "Dasma" e Pozheranit
vlerësohet nga Ministria e
Turizmit, Kulturës, Rinisë dhe
Sporteve, ndërsa, Abdyl Rama
merr certifikatë nga Qendra
Kombëtare e Veprimeve
Folklorike-Bashkia Gjirokastrës.
Në këtë Festival së bashku me
Abdyl dhe Fadil Ramën kishin
përformuar në mënyrë të
shkëlqyer artistët: Kadri Salihu,
Hasan Hasani, Gjelal Rama,
ndërsa nga valltaret, grupi i
vashave, ishin Urata Rama,
Lavdije Zuka, Labinote Rama,
Gentiana Maksuti, Rinore Rama,
Ilirjana Zuka, Krenare Salihu,
Edona Zuka, Vjosa Zuka e të
tjera. Ndërkaq, rapsodët që
treguan paraqitje të shkëlqyer
ishin: Fadil Zuka dhe Berat Zuka. 
Në Festivalin "Revista e Folklorit
Burimor Shqiptar" në Drenas,

më 25. 09. 2010, Ansambli
"Dasma" shpërblehet me Çmim
Karriere, vëllezërit Abdyl dhe
Fadil Rama-Ramiqi, për inter-
pretim të lartë artistik të valles
burimore shqiptare. Për prezan-
timin e valleve në mënyrë artis-
tike, vëllezërit Abdyl dhe Fadil
Rama-Ramiqi, po ashtu u shpër-
blyen me një varg çmimesh: Me
rastin e organizimit të Festivalit
Mbarëkombëtar në Librazhd, në
tetor të vitit 2010, zunë vendin e
parë me vallen "Dyshe të
Trashëguar në Breza".
Shpërblimi për dy vëllezërit,
Abdylin dhe Fadilin ishte me
Përkrenaren e Skënderbeut,
çmimi për karrierë dhe interpre-
tim të lartë. Sërish në Librazhd
në vitin 2011 zënë vendin e dytë.
Po ashtu shpërblehen edhe në
Festivalin Ndërkombëtar të
Shkup në vitin 2015. Me rastin e
shënimit të përvjetorit të rënies
së dëshmorit Nijazi 
Azemi komandant - "Mjekra",
manifestim ky tradicional, 
kulturo-sportiv në Viti, Festivali i
Shoqërive dhe Ansambleve
Kulturore "Flakadani i
Karadakut 2010", Abdyl Rama
vlerësohet me çmimin "Valltari
më autokton". Pastaj, "Revista e

Folklorit Shqiptar-Drenas 2010"
vëllezërit Abdyl e Fadil Rama-
Ramiqi i nderon me çmimin e
"Karrierës për interpretimin e
nivelit të lartë të valleve buri-
more shqiptare". AKVB
"Dasma" edhe në Turqi,
konkretisht në qytetin e Bursës
në vitin 2013, u shpërblye me
Mirënjohje. Ansambli Kulturor i
Valleve Burimore "Dasma" e
Pozheranit ishin në aktivitet
artistik edhe më 21 prill të vitit
2018 në Shkodër gjatë ditës, si
dhe në mbrëmje edhe në Krujë
në manifestimin e fitores së
betejës së Gjergj Kastrioti-
Skënderbeu së bashku me
arbëreshët e Italisë. Aktiviteti i
këtyre artistëve të mëdhenj të
Anamoravës nuk mundë të 
përshkruhet përmes një artikulli,
meqë është i shumtë dhe i pan-
dalshëm. 
Abdyl dhe Fadil Rama-Ramiqi,
edhe sot e gjithë ditët merren me
kultivimin dhe ruajtjen e valleve
burimore shqipe.
Me punën e tyre vetëmohuese
dhe angazhimin maksimal 
profesional, i bëjnë nder artit,
kulturës dhe valleve shqiptare
në Anamoravë dhe më gjerë në
botën shqiptare.

PRINCËRIT E KULTURËS 
DHE VALLES SHQIPTARE

Vetëm brenda muajit shtator 2018, Abdyl
dhe Fadil Rama-Ramiqi kanë marrë dy
çmime tepër të rëndësishme: Në Librazhd
"Princ i Artit dhe Kulturës Shqiptare" dhe
në Fushë-Kosovë "Dyshi më i mirë"

PESHORJA
Mbase

keni 
ekzagjeruar

me 
pretendimet në ditët e

fundit. Sot bëni një hap
prapa dhe kërkoni falje te
personat që keni prekur.

AKREPI
Edhe pse
instinkti
juaj ju

thotë krejt
të kundërtën, veprimet që
do të ndërmerrni janë të

ndjekura nga arsyeja dhe
logjika e ftohtë.

SHIGJETARI
Sot do ta
zgjidhni

rrugën më
të shkurtër

për të zgjidhur punë dhe
për të mos pasur tepër
shqetësime për vete.

BRICJAPI
Keni 
sjellë

shumë
gëzim në

jetën e personave të 
caktuar dhe sot do të jetë

dita kur do ta merrni
mirënjohjen e tyre.

UJORI
Jeni tip i
progra-

muar dhe
nuk ju

pëlqejnë shumë surprizat.
Sot do t'ju dalë çdo gjë

jashtë kontrollit dhe
dikush do t'ju bëjë një 

surprizë të bukur.

PESHQIT
Dita e
sotme

mund të
ketë 

zhvillime që duhen 
konsideruar seriozisht nga
ju. Nëse neglizhoni gjërat,

nuk do të shkojnë mirë.

DASHI
Drejtojuni

një 
personi të

familjes sot
për të marrë këshilla dhe
do të shikoni që çdo gjë

që do t'ju thotë do të ketë
peshë tek ju.

DEMI
Një 

projekt të
ri nuk e

keni marrë
farë me entuziazëm dhe
ata që ju njohin mirë e

dinë që nuk do të arrini ta
çoni deri në fund.

BINJAKËT
Keni ende

dilema
lidhur me

një person
dhe nuk do t'i zgjidhni

derisa të arrini të 
diskutoni me një mikun

tuaj.

GAFORRJA
Nuk keni
qenë dhe

shumë
korrekt me

një person afër jush që
kërkon më tepër 

vëmendje nga sa i jepni.
Mbase duhet t'i bëni të

qartë gjërat.

LUANI
Nëse nuk

jeni të
kënaqur

nga faktet
e fundit mbase bëni mirë
të merrni një pozicion të

qartë që gjithkush ta 
kuptojë mendimin tuaj.

VIRGJËRESHA
Mos

merrni
seriozisht

fjalët e një
personi që për momentin

nuk arrin të arsyetojë 
ftohtë sepse është mjaft i
ndikuar nga emocionet.

Harrojini këpucët e kristalta të Hirushes.
Këpucët më të kërkuara nga të gjitha gratë në
botë janë prej ari dhe me diamante dhe kanë
një vlerë prej 17 milionë dollarësh. Me takë të
hollë e të lartë, këto këpucë thyejnë edhe reko-
rdin e këpucëve të krijuara nga Debbie
Wingham për vajzën e një manjati të Lindjes

së Mesme, që u shitën "vetëm" 14 milionë
dollarë.

E jashtëzakonshme 

Dubai, ddalin nnë sshitje
këpucët mmë ttë
shtrenjta nnë bbotë

FOTO E DITES

Një prind ia mëson vajzës notin. Të nesër-
men vjen pranë pishinës një mik i tij.
- Çfarë po bën?, e pyet ai.
- Dje ia mësova vajzës notin, ndërsa sot ka
dy orë që po rri nën ujë, përgjigjet prindi
krenar.

Disa persona të veshur me rroba me ngjyrat e Bashkimit Evropian
dhe imazhet e kapitenit të Danimarkës evropiane, Thomas Bjorn,

Paris. /AFP/

E rrallë

B A R S O L E TA  E  D I T Ë S

Në ora 16:00
“HOTEL

TRANSYLVANIA;
Summer Vacation”

3D
I Animuar/Komedi/Familjar; 1 orë 37 min

Rolet: Adam Sandler, Selena Gomez,
Andy Samberg, Kevin James, David

Spade, Steve Buscemi, Molly Shannon,
Mel Brooks, etj.

Regjia: Genndy Tartakovsky

Në ora 18:00
“THE DARKEST

MINDS” 
Fantastiko-Shkencor/Triller; 1 orë

45 min

Rolet: Bradley Whitford, Amandla
Stenberg, Mandy Moore,
Gwendoline Christie, etj.

Regjia: Jennifer Yuh Nelson

Në ora 20:00 dhe 22:00
“THE 

PREDATOR” 3D,
Aksion/Aventure/Horror; 1 ore 47

min

Rolet: Boyd Holbrook, Trevante
Rhodes, Jacob Tremblay, Keegan-

Michael Key, Olivia Munn, Sterling K.
Brown, Alfie Allen, Thomas Jane,
Augusto Aguilera, Jake Busey, etj.

Regjia: Shane Black

Programi i shfaqjes së filmave 
në Kino ABC

Për informata dhe rezervime të biletave thirrni FALAS: 0800 22
222 dhe boxoffice@kinoabc.info, www.kinoabc.info, fb: Kino ABC.

Alex Honnold  ka realizuar ëndrrën e tij të
madhe. Ai është ngjitur vertikalisht në 'El
Capitan', në lartësinë mbi 900 metra pa litar.
Atij iu deshën tetë vjet ëndërr, një vit e gjysmë
përgatitje dhe një përpjekje e dështuar, për të
arritur në majë të formacionit shkëmbor ikonë
e të frikshëm El Cap në Yosemite. Përvoja e

alpinistit 33-vjeçar do të përcillet me anë të një
dokumentari të ri 'Free Solo'. Honnold ngjiti
majën e thepisur për 56 minuta.

Ngjitet mmbi 
900 mmetra ppa llitar
në EEl CCapitan

Dua Lipa, më e 
dëgjuara në Spotify

Paparacët arritën të kapin
disa fotografi ku Kourtney
Kardashian shihej duke u

larguar nga një restorant në West
Hollywood, e shoqëruar nga një
djalë shumë simpatik. Në fakt,

shoqërimi me një djalë simpatik

dhe që dukej shumë më i ri se ajo
nuk përbën lajm kur flasim për
Kourtney Kardashian. Ajo çka
është risi dhe e çuditshme është
se djali që është në shoqërinë e
yllit televiziv ngjan shumë me
ish-të dashurin Younes Bendjima.

Kourtney KKardashian 
shihet mme nnjë ddjalë qqë ii

ngjan iish ttë ddashurit

Reperi Lil Wayne është
rikthyer pas gjashtë
vjetësh. Ai në 
ditëlindjen e tij të 36, të
cilën e ka festuar dje, ka
publikuar edhe albumin
e radhës. "Kjo që do të
dëgjoni është ajo në të
cilën kam punuar për
katër, pesë, gjashtë
vjet", ka thënë Lil
Wayne. Ai është shpre-
hur shumë i lumtur që
më në fund albumi i tij
të cilin fansat e kanë
pritur nga viti 2013
është publikuar të
enjten.

Lil Wayne rikthehet 
me album

Sukseset e Dua Lipës nuk kanë të
ndalur. Këngëtarja kosovare me
famë botërore është artistja

femër më e dëgjuara në Spotify.

Spotify është një nga platformat më të
njohura të muzikës. Lajmin e ka bërë
me dije vetë këngëtarja në profilin e
vet në "Twitter".

Ryan dhe Claire 
promovojnë "First Man"

Claire Foy dhe Ryan Gosling janë
fotografuar nga paparacët duke
dalë nga studiot e "BBC-së në

Londër ku ishin, pasi kishin qenë për të
dhënë intervistë. Çifti aktrojnë së

bashku në filmin "First Man", i cili do të
publikohet më 12 tetor. Ryan dhe Claire
janë në mes të turneut të tyre mediatik
dhe së fundmi u ndalën edhe në Paris
për ta promovuar filmin në fjalë.

QYTET

UNIVERSITAR
NË ANGLI

(shqip.)

PIANISTJA
ALBERTALBERTAA

KËNGËTARE
E NJOHUR

SHQIPTARE
FUTBOLLISTI

..... CANA..... CANA

ZANORE

ROKERI
KRAKRAVITZVITZ
(shqip.)

PAJTUESHM-
ËRI (krah.)

MJET
PËR SITJE
(sh.shq.)

SHTRAT PËR
TË FJETUR

FËMIJA
KUNDREJT
PRINDËRVE

(turq.)

ISMET
SYLEJMANI

ANIJATA

“IRLANDA”
I NDESH

EURO -
DEPUTETJA
GJERMANE
DORIS ...DORIS ...

E GJYMTON
GJË E RRALLË

E ME VLERË
(Lat.)

AKTORI
FLLOKOFLLOKO

KRAHINË NË
SHQIPËRI

BASHKËT.

AMBASADORI
i SHBA-SHBA-së në

SHQIPËRI
ALEKSANDËR
DY ZANORE

MIRË DE
(bised.)

ZULMË
MBATHËSE
SPORTIVE

BASHKËT.
LLOJ VEPRE
MUZIKORE

SHKRONJA
XIXXIX

LAKESË
(sh.pashq.)

QË KA TË
BËJË ME

FSHATARËSINË

ZANORE
TROYES

ANTON
PASHKU

FUTBOLLISTI
CORDOBACORDOBA

(INTER)(INTER)

FEUDALI QË I
NËNSHTROHEJ

MBRETIT
BASHKËT.

I PËRZJEVA
KËNGËTAR
I FAMSHËM
AMERIKAN

LUFTËTARI
GJERGJGJERGJ
.... .... ALIAALIA

KATROR
BASHKËT.

OREGON
INSTITUTE

TECHNOLOGY
DEM, KA

AFROJ
(bised.)

DY BASHKË-
TINGËLLORE

TITAN,
NITROGJEN

OSMAN
(perkdh.)

“KENIA”
DEPARTMENT
INDUSTRIAL
RELATIONS 

BASHKËT.
SHKRONJA
TË NJËJTA

AKTORJA
..... KURTI..... KURTI
VARIOLË

KËNGËTARJA
PERUANE
... SUMAK... SUMAK

IKER
KASILLAS

FUTBOLLISTI
FRANCEZ
.... RA.... RAMM II

(V(VALENCIA)ALENCIA)
DY BASHKË-
TINGËLLORE

KAFSHË
SHTËPIAKE
PËRTYPËSE

E IMËT

AKTORJA
ITALIANE
BELLUÇIBELLUÇI
ZANORE

QYTET NË
KOSOVË
ZANORE

KLUB
FUTBOLLI NË

KOSOVË
NANTES

ISH PORTIERI
SPANJOLL
SANTIAGOSANTIAGO
(V(VALENCIA)ALENCIA)

Të qenit mëngjarash, është një 
disavantazh apo një gjenialitet?

Disa kuriozitete rreth
atyre që preferojnë të

përdorin dorën e
majtë, midis

paragjykimeve dhe
dhuratave të veçanta

të natyrës.

Deri pak kohë më parë, ata që
shkruanin në shkollë me dorën e
majtë u kundërshtuan dhe madje
u dënuan: sot njerëzit me dorën e
majtë nuk konsiderohen më “të
gabuar”, por rreth tyre ka ende një
maskë misterioze. Nuk është
rastësi që e djathta në shumë kul-
tura është përmendur si dora “e
mirë”.
Sot shpesh mendohet se njerëzit
që shkruajnë me dorën e majtë
janë më të talentuar sesa me
dorën e djathtë: nuk është rastësi
që te mëngjarashët përfshihen
emra të njohur si Albert Einstein,
Leonardo da Vinçi, Ludwig van
Beethoven, Napoleon dhe, në
kohët e fundme ish-presidenti
amerikan Barak Obama,
sportistët John McEnroe,
Valentino Rossi dhe Michel
Platini.
Para së gjithash duhet theksuar se
mëngjarashët lindin të tillë: një

studim i fundit gjerman zbuloi se
dora dominante është afirmuar
tashmë në jetën intrauterine dhe
kjo “zgjedhje” do të lidhej jo me
trurin, ende në stërvitje, por me
aktivitetin e gjeneve në kurrizin
kurrizor. Sot fenomeni prek rreth
10-13% të popullsisë botërore dhe
të dhënat duken të qëndrueshme:
pra, evolucioni nuk duket se ka
pasur efekte përzgjedhëse mbi
këtë karakteristikë, edhe pse largi-
mi dhe persekutimet e kanë bërë
jetën të vështirë për njerëzit që
përdorin dorën “e gabuar”.
Reputacioni i keq i së majtës vjen
nga larg, duke filluar nga e njëjta
etimologji e fjalës: mëngjarash
vjen nga latinishtja “mancus”, që
do të thotë gjymtoj dhe sugjeron
idenë e mungesës së diçkaje, në
këtë rast të dorës së djathtë.
Gjithashtu edhe fjalës “majtas” i
atribuohet një kuptim negativ, si
sinonim i “errësirës” dhe “kër-
cënuese”. Feja luan një rol të rëndë-
sishëm në kuptimin e negativitetit
që i atribuohet dorës së majtë dhe
në përgjithësi për të gjithë këtë
pjesë të trupit. Sipas Kuranit,
Muhamedi përdorte vetëm dorën
e djathtë për ablutionet (larjet dhe
ritualet e shenjta), ndërsa me të
majtën lante pjesët intime.
Në botën hebraike dhe të krishterë,

e djathta dhe e majta janë të lidhu-
ra edhe me sferën e së mirës dhe të
së keqes: sipas Shkrimeve, për
shembull, në ditën e Gjykimit të
Fundit “të mirët” do të gjejnë veten
në dorën e djathtë të Krishtit, ndër-
sa shpirtrat e destinuar për të
dënuar do të zbresin në të majtën e
tij.
Megjithatë, njerëzit me dorën e
majtë shpesh marrin hakmarrjen e
tyre në dorën e djathtë, siç dësh-
mohet nga ushtria e njerëzve të
shquar dhe të shkëlqyer, të cilët në
histori e kanë përdorur të majtën si
një dorë dominante. Ndër emrat
më të famshëm dallohen për
shembull ato të Bill Gates, Lionel
Messit, Marie Curie dhe, duke
shkuar prapa në kohë, Wolfgang
Amadeus Mozart, Mark Twain dhe
Aristoteli.
Shkurtimisht, dora e majtë mund
të jetë një shenjë gjeniale, edhe
nëse arsyet nuk janë të njohura.
Dihet se zgjedhja e dorës 
dominuese është e lidhur me funk-
sionet kognitive. Studimet e fundit
kanë treguar se ata që përdorin
kryesisht dorën e majtë paraqesin
një zhvillim më të madh të 
hemisferës së djathtë të trurit, në të
cilën banon e ashtuquajtura
“inteligjencë hapësinore”.
Për më tepër, truri i majtë ka një

zhvillim të veçantë të callosum
corpus, në të cilin kalojnë lidhjet
nervore midis hemisferës së
djathtë dhe të majtë. E gjithë kjo
sugjeron që njerëzit me dorën e
majtë kanë një kapacitet më të
madh për të përpunuar informa-
cionin.
Fakti i përdorimit të hemisferës së
djathtë më shumë sesa i dorës së
djathtë, e bën dorën e majtë më
kreative dhe më të predispozuar
në artet figurative, pasi aftësitë
vizuale janë të vendosura pikër-
isht në këtë pjesë të trurit. Për të
njëjtën arsye, sipas një studimi të
Kolegjit Universitar të Londrës,
njerëzit me dorën e majtë kanë
më shumë inteligjencë verbale.
Lidhja veçanërisht e ngurtë midis
hemisferave cerebrale gjithashtu i
shtyn ata të reagojnë më shpejt
ndaj stimujve dhe për këtë ata
kanë avantazh në sporte. Fakti i të
qenit i detyruar të jetojë në një
botë të projektuar dhe të orga-
nizuar për ata që përdorin dorën e
djathtë, i bën ata më në fund më
fleksibël dhe mutitasking.
Mëngjarashët janë veçanërisht të
shkëlqyeshëm në disa fusha të
ndryshme, duke përfshirë
muzikën dhe matematikën,
arkitekturën dhe lojën e shahut.
Në veçanti, një studim i cituar në

një artikull të botuar në revistën
shkencore “Frontiers in
Psycology”, theksoi, në një grup
studentësh, njerëzit me dorën e
majtë kapërcejnë pjesën tjetër të
kampionit kur është fjala për
zgjidhjen e problemeve matem-
atikore sfiduese, veçanërisht në
mesin e adoleshentëve meshkuj,
ndërsa ata janë të barabartë me të
tjerët në zgjidhjen e problemeve
më të thjeshta.
Përkundrazi, të qenit plotësisht i
djathtë mund të shoqërohet nga
një disavantazh në këtë disiplinë.
Megjithatë, duke qenë se shumë
njerëz me dorën e djathë
paraqesin strukturën e njëjtë të
trurit si njerëzit me dorën e majtë,
duhet treguar kujdes në përcak-
timin e zgjedhjes së dorës domi-
nante si një tregues i gjeniut apo
një disavantazh njohës.
Shkurtimisht, dora e majtë nuk e
humbet halogun e misterit.
Së fundmi, një kuriozitet. Zakoni i
vendosjes së unazës së dasmës në
gishtin e majtë të dorës ndoshta
ka origjinën në Romën e lashtë:
qëllimi ishte të hiqte të keqen që
lidhet me këtë anë të trupit. Si të
themi: dashuria dhe vlera e
bizhuterive mund të magjepsë
edhe forcat më negative.

(gazeta-Shqip.com)

Skenderaj dhe 
Drenasi do të bëhen
me infrastrukturë
për sportet e ujit

Kryetari i Federatës së Notit të
Kosovës, Imer Rama, në vazhdën
e takimeve për sensibilizimin e
mungesës së infrastrukturës së
sporteve të ujit, të premten i ka
vizatuar Komunën e Skenderajt
dhe Komunën e Drenasit. Rama
është pritur nga kryetarët Bekim
Jashari dhe Ramiz Lladrovci. "Të
dy kryetarët premtuan se do të
bëjnë më të mirën e mundshme
për realizimin sa me të shpejtë të
projekteve që kanë për qëllim
ngritjen e infrastrukturës së
sporteve të ujit dhe shprehën
gatishmëri të plotë për ofrimin e
kushteve të nevojshme për inves-
time në këtë sport", thuhet në
njoftimin e Federatës së Notit. 

Lëndimi i Umitit
është serioz 

Samuel Umtiti ka pësuar një
dëmtim të rëndë në gjurin e
majtë dhe mendohet se do të
qëndrojë shumë muaj jashtë
fushave pasi ka këputur 
ligamentin. Ky lajm vjen pas
barazimit me Gironën dhe 
humbjes me Leganesin në vetëm
pak ditë. Aktualisht, Barcelona, ka
vetëm tre qendërmbrojtës në dis-
pozicion: Gerard Pique, Clement
Lenglet dhe Thomas Vermaelen.

Cassano: Totti, 
lojtari më i mirë
italian i të gjitha
kohëve

Antonio Cassano ka treguar se e
ka refuzuar ofertën e Juventusit
vetëm që të luante me Francesco
Tottin tek Roma. Ish-sulmuesi i
Real Madridit e ka vlerësuar
Tottin si lojtarin më të mirë 
italian të të gjitha kohëve. "E
hodha poshtë shansin për të 
luajtur për Juventusin që të mund
të luaja me Tottin, lojtarin më të
mirë italian të të gjitha kohëve",
ka thënë Cassano. "Ai bëri histori.
Ai mund të kishte fituar disa trofe
të 'Topit të Artë' në vende të tjera,
por ai qëndroi besnik ndaj 
popullit të tij dhe ekipit të tij.
Familja e tij praktikisht më adaptoi
kur erdha në Romë. Fiorella më
trajtoi mua si një djalë i tretë i
tyre", ka deklaruar Cassano.

SHKURT 

Veton ZZYMBERI 

PRISHTINË, 228 SHTATOR - Derbi më i madh në
futbollin e Kosovës në mes të Gjilanit dhe
Dritë zhvillohet të dielën në orën 15:30. Të
dyja skuadrat kanë bërë të gjitha përgatitjet
dhe në këtë ndeshje synojnë ta marrin
maksimumin e pikëve, derisa edhe tifozët
"Skifterat" dhe "Intelektualët", përveç për-
gatitjeve, kanë gjetur kohë edhe ta thum-
bojnë njëra-tjetrën. "Intelektualët" e kanë
vlerësuar Gjilanin skuadër të pabarabartë
për Dritën dhe e kanë akuzuar se e ka
"ADN"-në në Serbi, kurse "Skiferat" i kanë
quajtur kundërshtarët e tyre nga Gjilani si
"minoriteti" i qytetit dhe një tifogrup tash-
më i shuar. 
Futbollisti nga Peja, Fisnik Papuqi, është
shfaqur tejet i matur kur ka folur për
ndeshjen ndaj rivalëve të Dritës. Mbrojtësi
pejan ka thënë se është mëkat shumë i
madh që stadiumi në Gjilan nuk është më i
madh, pasi i gjithë qyteti do të ishte i pran-
ishëm në ndeshjen derbi që zhvillohet
ditën e diel. "Fillimisht desha t'i falënderoj
të gjithë qytetarët e Gjilanit ,'Skifterat' dhe
'Intelektualët', që me një fanatizëm të
madh e ruajnë derbin e qytetit. Ky është i
vetmi derbi që ka mbetur në shtetin tonë,
që sjell një atmosferë shumë të zjarrtë dhe
është mëkat se stadiumi nuk është më i
madh, se i gjithë qyteti do të ishte aty. Sa i
përket ndeshjes, si çdo derbi tjetër, edhe ky
është mjaft i vështirë. Ne jemi duke u për-
gatitur maksimalisht që të dalim me rezul-
tat sa më të mirë, por për rezultat do të
ishte mirë t'ia lëmë fushës", ka thënë
Papuqi për "Epokën e re". Ndryshe nga

Papuqi, Fidan Gërbeshi i Dritës është
treguar më i drejtpërdrejtë lidhur me
rezultatin e ndeshjes ndaj Gjilanit.
Mbrojtësi shtatlartë për gazetë ka thënë se
futbollistët e Dritës do ta japin maksimu-
min për të shënuar fitore, kurse ka ftuar
edhe tifozët "Intelektualët" të jenë në
numër sa më të madh në stadium. "Të
gjithë e dimë se ky është ndër tre apo katër
ekipet më të mëdhenj në Ballkan, prandaj
dëshira e futbollistëve për fitore është e
madhe. Ne kemi pasur një ngecje, por pas
fitores ndaj Prishtinës dhe me një fitore
tjetër do të hyjmë në serinë e rezultateve
pozitive. Kërkoj nga 'Intelektualët' të jenë
në numër sa më të madh për të na
përkrahur, kurse maksimumi nga ne nuk
do të mungojë", ka thënë Gërbeshi. Të
dielën zhvillohet edhe një tjetër ndeshje
derbi, ku takohen Prishtina dhe Flamurtari

në stadiumin "Fadil Vokrri" nga ora 18:45. 

Fitojnë TTrepça ''89 ddhe DDrenica

Janë zhvilluar dy ndeshjet e para të javës së
shtatë në IPKO Superligën e Kosovës në fut-
boll. Trepça '89 dhe Drenica kanë shënuar
fitore të rëndësishme para tifozëve të vet.
Drenica e mposhti Ballkanin në stadiumin
"Bajram Aliu" në Skenderaj me rezultat 2-1.
Golat për kuqezinjtë e Skenderajt i real-
izuan Uran Shala (autogol) dhe Uka, kurse
golin e vetëm për Ballkanin e shënoi Jetmir
Topalli. Ndërkaq, në ndeshjen tjetër Trepça
'89 e mundi Ferizajn me rezultat 1-0, me
golin e shënuar nga Renato Hyshmeri, në
sekondat e fundit të pjesës së parë.
Ferizajasit që nga minuta e 34-t luajtën me
një lojtar më pak në fushë.

PRISHTINË, 2287 SHTATOR - Ministri i
Kulturës, Rinisë dhe Sportit, Kujtim Gashi,
vizitoi Komunën e Rahovecit, ku është
pritur nga kryetari Smajl Latifi. Gashi dhe
Latifi nënshkruan katër memorandume
bashkëpunimi, përmes të cilëve
parashihet të ndërtohet stadiumi i qytetit
dhe palestra e sporteve në Rahovec. Po në
kuadër të këtyre memorandumeve do të
ndërtohet edhe një stadium në Ratkoc
dhe palestra sportive në Krushë të
Madhe. Latifi ka thënë se bashkë me min-
istrin janë pajtuar që sivjet të përfundojnë
punimet në Palestrën e Sporteve të
Rahovecit, e cila ka nisur që në vitin 2011.
Ai njoftoi se vlera financiare e këtyre katër
projekteve është dy milionë euro. Ndërsa
numri një i MKRS-së, Kujtim Gashi bëri të
ditur se janë të interesuar që ndërtimet në

palestrën e Rahovecit t'i përmbyllin sivjet.
Ai premtoi mbështetje të plotë për
Komunën e Rahovecit dhe njoftoi që, pos
këtyre projekteve në fushën e sportit, do
të investojnë edhe në shtëpinë muze të

Ukshin Hotit si dhe shtëpinë ku u
masakruan banorët e Krushës gjatë luftës.
Për këtë të fundit, Gashi ka thënë se plan-
ifikojnë ta shndërrojnë në një muze të
kujtimeve kolektive.

Vëmendja në Gjilan, paralajmërohet
një derbi i jashtëzakonshëm

MKRS-ja, dy milionë euro për katër projekte në Rahovec

Gjilani dhe Drita do ta zhvillojnë derbin e radhës të dielën në kuadër të xhiros së shtatë në IPKO
Superligën e Kosovës. "Skifterat" dhe "Intelektualët" kanë paralajmëruar spektakël në tribuna,
kurse Finsik Papuqi dhe Fidan Gërbeshi paralajmërojnë spektakël dhe rivalitet të madh në fushë

LIVERPOOL, 228 SHTATOR - Charli
Adami e ka akuzuar Xherdan
Shaqirin se nuk kontribuoi
shumë për skuadrën e Stoke
Cityt, e cila ka rënë nga
Premierë Liga. Shaqiri i është
kundërpërgjigjur Adamit, për
të cilin mendon se e ka vetëm

nga xhelozia. "Unë jam total-
isht një person tjetër. Disa
nga ish-futbollistët, ose ish-
bashkëlojtarët e mi, kanë
folur për media dhe kjo më
bën të dukem si një djalosh i
keq ose diçka tjetër, mirëpo
unë nuk kam qenë asnjëherë i

keq dhe nuk kam pasur prob-
leme në klub", ka thëne
Shaqiri për "Evening
Standard". "Mendoj se është
xhelozi vetëm për shkak të
transferimit të mirë që më ka
ndodhur. Isha i shokuar kur
dëgjova atë që ka thënë për

mua. Unë ishe atje në kohën
më të vështirë, dhe kam
punuar shumë e kam shënuar
gola. Nuk kam nevojë të mer-
rem ose t'ua dëshmoj veten
Charlie Adamit ose të tjerëve
që flasin keq për mua", ka
shtuar Shaqiri.

Shaqiri, AAdamit: EE kke nnga xxhelozia 

Mourinho: Pogba largohet 
nga Unitedi në janar
Zënkat me trajnerin Jose Mourinho do ta largojnë Paul Pogban
që në janar nga Manchester Unitedi, të paktën kështu është
shprehur në një intervistë ish-lojtari i "Djajve të kuq", Paul
Ince. "Nëse kjo do të ndodhte në drejtimin e Sir Alexit, ai do të
kishte thënë një gjë: 'Ai do të largohet. Largojeni nga këtu tani'.
Kjo pasi ai nuk do të lejonte që ekipi të prishej për shkak të
sjelljes së Paul Pogbas. Unë mendoj se fati i tij tashmë është
mbyllur plotësisht dhe ai do të largohet në janar. Flasim për
Mourinhon që do të shkojë para tij, por do të isha i hutuar nëse
Ed Woodward e lejoi këtë gjë të ndodhë", ka thënë Ince.

Thauvin, zëvendësues 
i Riberys në Bayern 
Franck Ribery është tani 35-vjeçar dhe klubi gjerman po men-
don për zëvendësuesin e tij, dhe i pari në listë është Florian
Thauvin i Marseilles. Bayerni e mori Riberyn nga Marseille në
vitin 2007 dhe dëshiron ta bëjë të njëjtën gjë me Thauvinin.
Klubi francez për 25-vjeçarin i kërkon plot 80 milionë euro. Që
nga viti 2007 francezi i ka bërë 395 paraqitje, ka shënuar 117
gola dhe ka 180 asistime për fanellën e klubit nga Bavaria.

Hazardi: Nuk më intereson krahasimi
me Messin dhe Ronaldon
Eden Hazard thotë se është i lumtur kur njerëzit e vlerësojnë
në top tre lojtarët më të mirë në botë, përkrah Lionel Messit
dhe Cristiano Ronaldos, megjithatë ka theksuar se më e rëndë-
sishme për të është të fitojë trofe. "Nuk kam synime të them të
drejtën, i vetmi synim është të fitoj diçka çdo sezon. Dua vetëm
të kënaqem me futbollin dhe t'i fitoj ndeshjet. Momentalisht
po shënoj gola, kjo është arsyeja pse të gjithë po flasin për mua
që të jem në top treshe. Është kënaqësi me qenë aty. Dua
vetëm të vazhdoj. Jam lojtari i njëjtë si dy vjet më parë. Tani
jam në një periudhë ku po shënoj shumë gola dhe shpresoj të
vazhdoj kështu", është shprehur Hazardi.

Vetteli: Me pak fat fitojmë 
titullin kampion
Piloti gjerman i Formulës 1, Sebastian Vettel, e nisi sezonin me
synimin për ta marrë revanshin ndaj pilotit britanik të
Mercedesit, Lewis Hamilton dhe për ta fituar titullin kampion
bote me Ferrarin. Por kur ka përfunduar pjesa më e madhe e gar-
ave, gjermani është ndjeshëm i shkëputur nga kampioni në fuqi i
botës dhe ka komplikuar ndjeshëm rrugën drejt triumfit në garat
e shpejtësisë. Vetteli nuk ka ndërmend të dorëzohet dhe shpreh
besim maksimal te makina që ka në dispozicion, ndërsa thekson
se për ta fituar titullin, ka nevojë edhe për pak fat. "Do të synojmë
të rikthehemi në garë, duke filluar që nga Çmimi i Madh i radhës.
Nuk dorëzohem, pasi kam një makinë shumë konkurruese, që të
jep mundësinë të fitosh gara. Është shumë e rëndësishme që të
mos humbim toruan në këto çaste dhe të garojmë me përqen-
drim, ndërsa kuptohet që për ta rikuperuar distancën nga Lewisi,
ka nevojë edhe për pak fat", deklaroi piloti gjerman i Ferrarit. 

Monzan blihet nga Berlusconi   
Skuadra e Monzas ka njoftuar se ish-pronari i Milanit, Silvio
Berlusconi, ka përfunduar me sukses blerjen dhe marrjen në
pronësi të klubit nga Seria C. Berlusconit  i është bashkuar ndih-
mësi i kamotshëm, Adriano Galliani. "Fininvest SpA ka finalizuar
sot blerjen e 100 për qind të klubit SS Monza 1912. Mbledhja e
aksionarëve gjithashtu miratoi emërimin e një bordi të drej-
torëve të ri, i përbërë nga Nicola Colombo (Presidenti), Paolo
Berlusconi, Adriano Galliani, Roberto Mazzo dhe Danilo
Pellegrino. Bordi, gjithashtu, emëroi Adriano Galliani drejtor të
përgjithshëm të klubit", thuhet në njoftimin e klubit italian.

SHKURT 

PRISHTINË, 228 SHTATOR - Nga
pesha e tepërt dhe sëmundja e
bronhitisit që e kishte
Muhamet Ramadani tri vjet më
parë, arriti të rikthehet në një
sportist të suksesshëm. Në
kohën kur Muhameti kishte
probleme me peshën dhe me
shëndet, babai i tij, Shabani,
kishte vendosur ta angazhonte
në sport dhe, pas konsultimit
me profesorin e tij, Mustafë
Rrustemi, trajner i Klubit të
Atletikës Trepça, mori vendim
që Muhameti të angazhohet në
këtë klub në disiplinën hedhje
(shtytje) e gjyles. Muhamet
Ramadani që kishte peshë të
tepërt, nis t'i heqë kilogramët e
tij dhe me këtë ta tregojë edhe
talentin, duke mos i munguar
edhe rezultatet të cilat për tri
vjet ia siguruan pjesëmarrjen
në ngjarjen më të madhe
botërore të sportit për të rinj,
Lojërat Olimpike Verore,
"Buenos Aires 2018". "Për shkak
të bronhitisit është dashur që
për muaj të tërë t'i japim inhal-
im. Nga trajneri i tij kërkoja të
më tregonte se si të ushtroja
edhe në shtëpi. Na hyri në gjak
kjo disiplinë dhe ia rregullova
edhe oborrin e shtëpisë për të
stërvitur", ka treguar babai i
Muhametit, Shabani. "U bëra
trajner personal, fillova të
kërkoja në internet stërvitje të
ndryshme, pasi kërkohej
vazhdimisht angazhim dhe
kohë e madhe. Prej 2-4 orë në

ditë merresha me të", ka shtuar
Shaban Ramadani. 
Muhameti, tani 16-vjeçar, në fil-
lim hidhte "topin e hekurt" në 4
kg, kurse më pas 5 kg. Me pesë
kilogramë arriti ta fitojë nor-
mën për të garuar në
Kampionatin Evropian të
Atletikës për të Rinj, pasi në
Kampionatin Ballkanik
"Stamboll 2014", zuri vendin e
katërt, duke hedhur gjylen në
largësi 17.01 metra. Rezultati i
ndryshoi këtë vit në Stadiumin
Olimpik "Adem Jashari", duke e
hedhur gjylen 18.32, rezultat ky
që i është pranuar nga Federata
Evropiane e Atletikës, të cilët ia
dërguan më pas ftesën për ta për-
faqësuar Kosovën në Lojërat

Olimpike Verore për të Rinj,
"Buenos Aires 2018". "Më është
realizuar ëndrra. Në Buenos Aires
synoj ta hedh gjylen 18.50
metra", shprehet Muhameti, që
nuk dëshiron shumë të flasë.
Muhameti të hënën e 1 tetorit
udhëton drejt Buenos Aires të
Argjentinës, bashkë edhe me tra-
jnerin Mustafë Rrustemi. Në gara
do të dalë më 12 tetor. Lojërat
Olimpike Verore për të Rinj,
"Buenos Aires 2018", mbahen
prej 6-18 tetor. Kosovën e për-
faqësojnë edhe katër sportistët të
tjerë: Xhudistja Erza Muminoviq,
e vetmja me normë, notarja
Melisa Zhdrella, boksieri Erdonis
Maliqi dhe peshëngritësi Bleron
Fetaovski, të tre këta me ftesë.

Historia e Muhametit, nga mbipesha
tek Lojërat Olimpike Verore 

CYRIH, 228 SHTATOR - Pas për-
fundimit të turneut të Laver Cup,
tenisti zviceran Roger Federer ka
bërë me dije se karriera e tij
mund të vazhdojë edhe për
shumë vite të tjera, pavarësisht se
është 37-vjeçar dhe nuk mund të
luajë gjithnjë. "Për fat të keq, kam
shumë dëshirë të luaj kudo, por
nuk kam mundësi. Në radhë të
parë nuk luaj dot se kam katër
fëmijë. Së dyti trupi im nuk ma
lejon të luaj gjithnjë. Së treti, çdo
program që bëj i përshtatet edhe
përgatitjes sime mendore", ka
thënë Federeri. Fituesi i 20 grand
slameve shtoi: "Pjesa më e
vështirë është se do të luaj në pak
turne nga viti në vit dhe kur luan
me pikatore bëhesh më vulnera-
bël. Ndaj në këtë pikë stërvitja
është e rëndësishme, pasi dua që

ato të jenë cilësore. Nëse arrij ta
ruaj këtë ekuilibër, atëherë mund
të luaj ende edhe për shumë vjet.
Por nëse gaboj, mund të dëmto-
hem dhe të humbas shumë
ndeshje dhe kjo është një spirale
e keqe".
Federeri, numri 2 në botë, i trem-

bet më së shumti një dëmtimi në
moshën e tij: "Rikuperimi nga një
dëmtim tani kërkon më shumë
kohë. Nëse dje një dhimbje pas
një ndeshje mund të zgjaste tri
ditë, sot zgjat gjashtë. Ndaj duhet
të tregohem më dinak për ta
menaxhuar situatën".

Federeri: Mund të luaj e fitoj edhe
për shumë vite

Auto Shkolla 
“RITMO - L” 

Prishtinë

Eksperienca jonë
- përfitimi i juaj.

Ju mirëpret:
Stafi i Auto Shkollës " Ritmo -L "

Tel / kontakt: 
044 248 173
044 200 604
044 375 333 

OFERTË PËR SHITJE TË SHTËPISË

Shitet shtëpia dykatëshe, me sipërfaqe prej 218 m2, dhe
trualli me sipërfaqe prej 410 m2. 
Shtëpia gjendet në Prishtinë, në lagjen "Aktash I", rr.
"Ferhat Draga"  nr. 1.
Procedura e transaksionit nga shitësi te blerësi bëhet pas
nënshkrimit të kontratës së shitblerjes dhe pagesës së
çmimit të kontraktuar, pastaj paluejtshmëria e 
përshkruar më lart kalon te blerësi.
Çmimi sipas marrëveshjes.

Informata më të hollësishme 
mund të merren në numrin e telefonit 

001-347-331-8305 në Nju Jork, kurse në Prishtinë
në celularin 044-166-580.

Zubeda Kriezi shpall te pavlefshëm dëftesat e
kl 10,11,12 dhe diplomën e SH.M.L "Dardania"
Hani Elezit

D.P.H. "Mrizi" shpallë të pavlefshme 
certifikatën e TVSH-së me seli në Prishtinë.

Mimoza Haziri shpall te pavlefshem dokumen-
tat e shkolles se mesme te mjeksise “Dr. Xheladin
Deda“ - Mitrovice

Bashkëpronarja Vesna Grujic shet pjesën e
vetë ideale në parcelën kadastrale P-70202018-
00001K-0 Zona Kadastrale Gojbule Komuna e
Zveçanit. Ftohen bashkëpronaret që nëse janë të
interesuar për blerje të kësaj prone të lajmërohen
te i autorizuari i saj Savic Dimitrije nga Zveçani.

Urgjentisht kërkoj banesë me qira për një çift
ne Fushe Kosove. Banesa duhet te ketë një dhome
gjumi dhomë dite me kuzhine te jete e mobiluar,
çmimi: 150-200 euro. Tel 044-741-155

Epet lokali me qira në rrugën "B" me sipërfaqe
prej 214 m2. Lokali është i përshtatshëm për çfarë
do lloj veprimtarie. Informatat në tel: 045-660-
118.

Urgjentisht kërkoj banesë me qira ne
Prishtine, për një qift me një fëmijë. Banesa duhet
te ketë 1 dhome gjumi dhomë dite me kuzhine. Po
ashtu të jetë e mobiluar si dhe të jetë afatgjatë.
Çmimi 200 euro. Tel: 044-741-155

Shes Truallin në Pejë, për ndërtim lagja
Dardania, trualli frekuenton në dy rrugë çmimi
sipas marrëveshjes numri kontaktues 
044-278-417.

Shes Truallin në Pejë, për ndërtim lagja
Dardania, trualli frekuenton në dy rrugë çmimi
sipas marrëveshjes numri kontaktues 
044-278-417.

Lëshoj me qira banesën tri dhomëshe në
Bregun e Diellit, mbrapa konvikteve të studentëve,
kati VI- lifti funksional, e rinovuar komplet me të
gjitha elementet, e mobiluar, ka nxehje qendrore.
Banesa lëshohet vetëm për familjar, për banesë
duhet të lehet  edhe depozitë prej një qeraje.
Çmimi 350 euro, tel: 049-400-958

Agjencia për patundshmëri "SAZANI", kërkon
për blerje dhe lëshojmë me qira: banesa, shtëpi,
lokale, troje dhe toka. Ndërmjetësojmë me 
korrektësi si dhe shesim disa sosh. Numri 
kontaktues: 044-207-474.

Shes shtëpinë në rrugën "Haxhi Zeka" afër
Shkollës Teknike në Prishtinë. Çmimi sipas 
marrëveshjes. Tel: 049-909-641.

Lëshoj banesë me qira në lagjen "Ulpiana"
afër AAK-së në Prishtinë. Për informata më të 
hollësishme lajmërohuni në këtë numër të 
telefonit: 044-162-783

>> SHPALLJE TË VOGLA <<

Lëshoj shtëpinë me qira, e cila gjendet në lagjen e
"Universiteti" përball rrugës B dhe përball marketit

Viva Fresh Store. Shtëopia është 100 metra katror
dhe e mobiluar. Është e përshtatshme për zyre dhe

banim. Numri kontaktues 049-574-169.

